
ᓇᓗᓇᐃᔭᐃᓂᖅ 

 

ᐊᔭᐅᖅᑎᑦ ᑲᑎᒪᔨᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓪᓗ 

ᑕᓚᕖᓴᒃᑯᑦ ᓈᓚᖕᓂᖃᓚᐅᖅᐳᑦ ᓯᑎᐱᕆ 20-21, 2024−ᒥ, 2020-2021−ᒥ ᐊᒻᒪ 2021-2022, 2022-2023, ᐊᒻᒪ 

2023-2024 ᑲᑎᖅᓱᖅᓯᒪᔪᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇᒧᑦ ᓄᓇᕗᒻᒥ  

ᑖᓐᓇ ᑎᑎᖅᑲᖅ ᐊᑕᖐᓪᓗᓂ ᑭᐅᔾᔪᑕᐅᔪᖅ 7−ᓄᑦ ᖃᓄᐃᓕᐅᖁᔭᐅᓯᒪᔪᓄᑦ ᒐᕙᒪᒃᑯᓐᓄᑦ ᐋᖅᑭᒃᑕᐅᓚᐅᖅᑐᓄᑦ 

ᐅᑕᖅᑭᕙᒃᑐᓂᑦ ᑲᑎᒪᔨᕋᓛᓂᑦ ᐱᓕᕆᐊᖑᓯᒪᙱᑦᑐᓄᑦ ᒐᕙᒪᒃᑯᑦ ᐊᐅᓚᓂᕆᕙᒃᑕᖏᓐᓄᑦ ᑭᒃᑯᑐᐃᓐᓇᓄᓪᓗ 

ᑮᓇᐅᔭᖃᕐᕕᒋᔭᐅᔪᓄᑦ ᐅᓂᒃᑲᐅᓯᕐᒥᓂ ᕿᒥᕐᕈᒃᑲᓐᓂᕐᓂᕐᒧᑦ 2020-2024−ᒧᑦ ᑲᑎᑕᐅᓯᒪᔪᓄᑦ ᐊᕐᕌᒍᑕᒫᑦ ᐅᓂᒃᑲᐅᓯᕐᓄᑦ 

ᐅᖃᐅᓯᕐᓄᑦ ᑲᒥᓯᓇᒧᑦ ᓄᓇᕗᒻᒥ. 

ᐊᑐᓕᖁᔭᕐᓄᑦ ᑭᐅᔾᔪᑎᒋᔭᑦ 

ᑲᑎᒪᔨᕋᓛᓄᑦ ᐊᑐᓕᖁᔭᖅ #1: ᐊᖏᖅᓯᒪᓂᖏᑦ ᑐᓴᐅᒪᔭᒃᓴᓂᑦ ᐊᑐᐃᓐᓇᕈᖅᑎᑦᑎᓂᐊᕐᓗᓂ 
 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᑦ ᑭᒡᒍᓯᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ ᐃᓚᓕᐅᔾᔭᐅᖁᓪᓗᒋᑦ 

ᑐᑭᓯᒋᐊᒐᒃᓴᓅᖓᔪᑦ ᐱᓕᕆᐊᕆᔭᐅᓚᐅᖅᑐᑦ ᑕᓚᕖᓴᒃᑯᑦ ᓈᓚᖕᓂᐅᓚᐅᖅᑐᒥᒃ ᓯᑎᐱᕆ 20-21, 2024-ᒥ. 

ᓄᓇᕗᑦ ᒐᕙᒪᒃᑯᑦ ᑭᒡᒍᑎᖓ 1 

ᓄᓇᕗᑦ ᒐᕙᒪᒃᑯᑦ ᑭᒡᒍᓯᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ ᐃᓚᓕᐅᔾᔭᐅᖁᓪᓗᒋᑦ ᑐᑭᓯᒋᐊᒐᒃᓴᓅᖓᔪᑦ 

ᐱᓕᕆᐊᕆᔭᐅᓚᐅᖅᑐᑦ ᑕᓚᕖᓴᒃᑯᑦ ᓈᓚᖕᓂᐅᓚᐅᖅᑐᒥ ᓯᑎᐱᕆ 20-21-ᒥᓗ, 2024-ᒥ. 

ᐱᓗᐊᖅᑐᒥᒃ, ᒐᕙᒪᒃᑯᑦ ᐊᖏᖅᓯᒪᔪᑦ ᐊᑐᐃᓐᓇᐅᑎᑦᑎᔪᒪᓪᓗᑎᒃ ᑐᑭᓯᒋᐊᒐᒃᓴᒃᑲᓐᓂᕐᓄᑦ ᑲᑎᒪᔨᕋᓛᓄᑦ ᐅᑯᓄᖓ: 

• (ᐃᓕᖅᑯᓯᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ) – ᐅᖃᐅᓯᕐᓂᑦ 

ᖃᐅᔨᓴᕐᓂᕐᒧᑦ ᐊᒥᓲᓂᖏᓪᓗ ᖃᐅᔨᓴᖅᑕᐅᔪᑦ ᐃᓄᖕᓄᓪᓗ ᖃᐅᔨᓴᖅᑕᐅᓯᒪᔪᑦ 

• (ᓄᓇᕗᒻᒥ ᓯᓚᑦᑐᖅᓴᕐᕕᒃ) – ᖃᓄᐃᓕᖓᓕᕐᓂᖓ ᑮᓇᐅᔭᒃᑲᓐᓂᕐᓂᒃ ᐃᑲᔪᖅᑐᐃᓂᖅ 

ᐃᓄᐃᓐᓇᖅᑐᓐ−ᑐᕌᖓᓪᓗᐊᑕᖅᑐᓂᒃ ᐱᓕᕆᐊᒃᓴᓂᒃ 

ᐅᖃᐅᓯᕐᓂᑦ ᖃᐅᔨᓴᕈᓰᑦ ᖃᔅᓯᓪᓗ ᖃᐅᔨᓴᖅᑕᐅᕙᖕᓂᖏᑦ 

ᓄᓇᕗᑦ ᒐᕙᒪᒃᑯᑦ ᐊᐅᓚᑦᑎᓲᖑᕗᑦ ᐅᖃᐅᓯᕐᒧᑦ ᐊᔪᙱᓐᓂᖃᑦᑎᐊᕐᓂᕐᒧᑦ ᐊᔭᐅᖅᓯᔾᔪᑎᓂᒃ ᐊᒻᒪ ᐃᑲᔫᓯᐊᓂᒃ 

ᒪᕐᕈᐃᓕᖅᑲᖓᔪᒃᑯᑦ: ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖓ ᐊᒡᒍᖅᓯᒪᓂᓕᒃ 1505 (HRM1505) – ᒪᕐᕉᖕᓂ 

ᐅᖃᐅᓯᖃᕐᓂᕐᒧᑦ ᐊᑭᓕᐅᑎᒃᑲᓐᓂᑦ ᐊᒻᒪ ᐃᓄᐃᑦ ᐅᖃᐅᓯᖏᓐᓄᑦ ᐱᔪᒃᓯᑎᑦᑎᔪᒪᓂᕐᒧᑦ ᐱᓕᕆᐊᑦ.  

ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᑐᓐᓂᖅᑯᑕᐅᒃᑲᓐᓂᖅᐸᒃᑐᖅ ᑮᓇᐅᔭᓄᑦ ᑐᓂᔭᐅᒃᑲᓐᓂᖅᐸᒃᖢᓂ $1500−ᓂᒃ ᐊᕐᕌᒍᑕᒫᑦ, 

ᑕᒪᓐᓇ ᐃᓄᐃᑦ ᐅᖃᐅᓯᖏᓐᓄᑦ ᐱᔪᒃᓯᑎᑦᑎᔪᒪᓂᕐᒧᑦ ᐱᒋᐊᕐᕕᐅᔪᓐᓇᖅᐸᒃᑐᖅ ᐱᒋᐊᖅᐸᒃᖢᓂ $1500−ᓂᑦ ᐊᕐᕌᒍᑕᒫᑦ 

$5000−ᓄᑦ ᐊᕐᕌᒍᓕᒫᒧᑦ.  

ᐱᓗᐊᖅᑐᒥᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 1505, ᐊᒃᑐᐊᓂᖃᖅᑐᖅ ᐊᐅᓚᑕᐅᓂᖓᓄᑦ ᒪᕐᕉᖕᓂᑦ 

ᐅᖃᐅᓯᖃᕐᓂᕐᒧᑦ ᐃᑲᔫᑎ, ᓇᓗᓇᐃᔭᐃᔪᖅ ᒪᓕᒃᑕᐅᒋᐊᓕᖕᓂᑦ ᐱᓕᕆᔾᔪᓯᕐᓂᓪᓗ ᐃᖅᑲᓇᐃᔮᖅ ᑎᒃᑯᐊᖅᑕᐅᔪᓐᓇᖅᑐᖅ 

ᒪᕐᕉᖕᓂᑦ ᐅᖃᐅᓯᖃᕐᓂᕐᒥᑦ ᐱᔪᓐᓇᕐᓗᓂᓗ ᐊᕐᕌᒍᓕᒫᒧᑦ ᑮᓇᐅᔭᖅᑖᕆᒃᑲᓐᓂᕈᑎᒧᑦ $1,500−ᖑᔪᖅ. ᑖᓐᓇ 

ᐊᑭᓕᖅᑕᐅᒃᑲᓐᓂᕈᑎᒃᓴᖅ ᑐᕌᖓᑎᑕᐅᕗᖅ ᐃᑲᔫᑕᐅᓇᓱᒃᖢᓂ ᓄᓇᕗᑦ ᒐᕙᒪᒃᑯᑦ ᐱᔪᓐᓇᕐᓂᕆᔭᖓᓐᓄᑦ 

ᐱᔨᑦᑎᕋᕈᓐᓇᖁᓪᓗᒋᑦ ᐃᓄᖕᓄᑦ ᓄᓇᕗᒻᒥ ᐅᖃᐅᓯᖅᑕᕆᔭᐅᔪᓕᒫᓂᒃ: ᐃᓄᒃᑐᑦ, ᐅᐃᕖᑐᑦ, ᐊᒻᒪ ᖃᓪᓗᓈᑐᑦ. 

ᐃᖅᑲᓇᐃᔮᒃᓴᑦ ᑲᒪᒋᔭᒃᓴᖃᕐᔪᐊᕆᐊᓖᑦ ᐊᑕᐅᓯᐅᙱᑦᑐᒥᒃ ᐃᓕᑕᕆᔭᐅᓯᒪᔪᒥᒃ ᐅᖃᐅᓯᖅᑕᒥᒃ ᐊᑭᓕᖅᓱᖅᑕᐅᕙᒌᖅᑐᓪᓗ 

ᑕᐃᒪᐃᒻᒪᑦ (ᓲᕐᓗ: ᑐᓵᔨᑦ/ᑐᑭᓕᐅᕆᔨᑦ, ᒪᓕᒐᕐᓂᒃ ᑐᑭᓕᐅᕆᔨᑦ, ᐅᖃᐅᓯᓕᕆᔨᑦ) ᐊᔪᖅᑎᑕᐅᔪᑦ ᒪᕐᕉᖕᓂ 

ᐅᖃᐅᓯᓕᖕᓄᑦ ᑮᓇᐅᔭᖅᑖᕈᓯᐊᒃᑲᓐᓂᕐᓂᒃ. 

ᐊᔪᖅᑎᑕᐅᙱᑦᑐᓄᑦ ᐃᖅᑲᓇᐃᔮᓄᑦ, ᐅᖃᐅᓯᕐᓄᑦ ᖃᐅᔨᓴᖅᓯᓂᖅ ᐱᓕᕆᐊᖑᕙᒃᐳᖅ ᑲᒪᔨᒋᔭᐅᔪᒥᑦ, 

ᐃᒪᓐᓇᐅᒐᔪᒃᐸᒃᖢᓂ, ᐃᖅᑲᓇᐃᔭᖅᑎᑦᑎᔪᖃᕐᓂᖓᓂ. ᑎᓯᐱᕆ 4, 2024−ᖑᓚᐅᖅᑎᓪᓗᒍ, 146 ᓄᓇᕗᑦ ᒐᕙᒪᖓᓂ 

ᐃᖅᑲᓇᐃᔭᖅᑏᑦ ᐱᓚᐅᖅᐳᑦ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᑮᓇᐅᔭᖅᑖᒃᑲᓐᓂᓚᐅᖅᑐᑦ. 

ᓴᖅᑭᑕᐅᓚᐅᖅᓯᒪᔪᖅ 2017−ᒥ, ᐃᓄᒃᑐᑦ ᐅᖃᐅᓯᕐᒧᑦ ᐊᔭᐅᕆᒋᐊᕈᑎᓄᑦ ᐊᑐᐊᒐᖅ ᑐᕌᒐᖃᖅᐳᖅ ᐃᑲᔪᖅᓱᐃᔪᒪᓪᓗᑎᒃ, 

ᓴᐳᔾᔨᓇᓱᒃᖢᑎᒃ, ᐊᒻᒪ ᐅᔾᔨᕆᔭᐅᓕᖅᑎᑦᑎᓇᓱᒃᖢᑎᒃ ᐃᓄᒃᑐᑦ ᐊᑐᖅᑕᐅᓂᖓᓂᒃ ᐃᖅᑲᓇᐃᔭᕐᕕᖕᒥ. ᑖᓐᓇ ᐃᓚᒋᐊᕈᑎ 

ᐱᖓᓱᐃᓕᖅᑲᖓᕗᖅ, ᐱᒋᐊᖅᖢᓂ $1,500−ᒥᑦ $5,000−ᒧᑦ ᐊᕐᕌᒍᑕᒫᑦ, ᖃᐅᔨᓴᖅᑕᐅᓯᒪᔪᑦ ᐊᔪᙱᓐᓂᕆᔭᖏᑦ 

ᒪᓕᒡᓗᒋᑦ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂᑦ ᐋᖅᑭᒃᑕᐅᓚᐅᖅᑐᖅ: 

• ᖁᑦᑎᖕᓂᖓ 1: ᐅᖃᓪᓚᒍᓐᓇᕐᓂᖅ 

• ᖁᑦᑎᖕᓂᖓ 2: ᐅᖃᓪᓚᒍᓐᓇᕐᓗᓂ, ᐅᖃᓕᒫᕈᓐᓇᕐᓗᓂ, ᑎᑎᕋᕈᓐᓇᕐᓗᓂᓗ 

• ᖁᑦᑎᖕᓂᖓ 3: ᐊᔪᙱᑦᑎᐊᕐᓗᓂ 

ᐊᔾᔨᒋᙱᖦᖢᓂᐅᒃ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᑐᓐᓂᖅᑯᑕᐅᒃᑲᓐᓂᖅᐸᒃᑐᓄᑦ, ᑖᓐᓇ ᐱᔪᒃᓯᑎᑦᑎᔾᔪᑕᐅᕙᒃᑐᖅ 

ᐊᒃᑐᐊᓂᖃᙱᓚᖅ ᐱᑐᐃᓐᓇᐅᙱᑦᑐᓄᑦ ᐃᖅᑲᓇᐃᔮᓄᑦ ᐱᓕᕆᐊᒃᓴᓄᑦ ᑭᓯᐊᓂᓗᑦᑕᐅᖅ ᐋᖅᑭᒃᓱᖅᑕᐅᓯᒪᓪᓗᓂ 

ᑎᓕᐅᕆᔾᔪᑕᐅᔪᒪᓪᓗᓂ ᐊᑐᖅᑕᐅᕙᖕᓂᖓᓂᒃ ᐆᒻᒪᕆᖕᓂᖓᓂᒡᓗ ᐃᓄᒃᑐᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. ᒫᑦᓯ 31, 

2025−ᖑᓚᐅᖅᑎᓪᓗᒍ, ᑲᑎᖦᖢᒋᑦ 693 ᐃᖅᑲᓇᐃᔭᖅᑎᑦ ᐃᓄᒃᑐᑦ ᐅᖃᐅᓯᕐᓅᖓᔪᑦ ᐃᑲᔫᓯᐊᖅᑖᓚᐅᖅᑐᑦ: 

• 46 ᖁᕝᕙᓯᖕᓂᓕᖕᒥ 1 

• 478 ᖁᕝᕙᓯᖕᓂᓕᖕᒥ 2 

• 169 ᖁᕝᕙᓯᖕᓂᓕᖕᒥ 3 

ᑲᑎᖦᖢᒋᑦ 1748−ᓂᒃ ᐱᓇᔪᒃᑐᓂᒃ ᐱᔪᖃᖅᓯᒪᕗᖅ ᐃᖅᑲᓇᐃᔭᖅᑎᓂᑦ ᑕᐃᒪᙵᓂᑦ ᐱᒋᐊᓚᐅᖅᓯᒪᑎᓪᓗᒋᑦ ᐃᓄᒃᑐᑦ 

ᐅᖃᐅᓯᕐᒧᑦ ᐱᔪᒃᓯᑎᑦᑎᔪᒪᓂᕐᒧᑦ ᐱᓕᕆᐊᖑᕙᒃᑐᖅ ᐅᑭᐊᒃᓵᖑᑎᓪᓗᒍ 2017−ᒥ. 76%−ᐸᓗᐃᑦ ᐃᖅᑲᓇᐃᔭᖅᑎᓕᒫᑦ 

ᐱᓇᔪᓚᐅᖅᑐᑦ ᑕᒪᑐᒧᖓ ᐱᓕᕆᐊᖑᔪᒧᑦ ᖃᐅᔨᓴᖅᑕᐅᓯᒪᓕᖅᐳᑦ (1306) ᐅᕝᕙᓘᓐᓃᑦ ᖃᐅᔨᓴᖅᑕᐅᕙᓪᓕᐊᓪᓗᑎᒃ 

(23). 4%−ᑐᐃᓐᓇᖏᑦ (73) ᐱᓇᔪᒃᑐᑦ ᖃᐅᔨᓴᖅᑕᐅᖏᓐᓇᓚᐅᖅᐳᑦ, 20%−ᖏᑦ ᖃᐅᔨᔭᐅᓯᒪᓪᓗᑎᒃ 

ᐊᔪᕐᓂᕋᖅᑕᐅᓪᓗᑎᒃ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓐᓃᖅᖢᑎᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᔭᒃᓴᖃᖅᐳᑦ ᑲᔪᓯᑎᑦᑎᓂᕐᒥᒃ ᓄᑖᙳᕆᐊᖅᑎᑦᑎᓂᕐᒥᒡᓗ ᐊᑐᐊᒐᕐᒥᒃ, ᐊᒻᒪᓗᑦᑕᐅᖅ 

ᑐᓴᐅᒪᑎᑦᑎᓂᕐᒥᒃ ᓇᐅᑦᑎᖅᓱᖅᓯᓂᕐᒥᒡᓗ ᐊᑐᓕᖅᑎᑕᐅᓂᖓᓂᒃ. ᒫᓐᓇ ᐊᑐᐊᒐᖅ ᐃᓱᓕᓚᐅᖅᐳᖅ ᐅᑐᐱᕆ 15, 

2024−ᒥ. 

ᖃᓄᐃᓕᖓᓕᕐᓂᖏᑦ ᑮᓇᐅᔭᒃᑲᓐᓃᑦ ᐃᑲᔪᖅᑐᐃᔾᔪᑎᑦ ᐱᔾᔪᑎᒋᓪᓗᒋᑦ ᐃᓄᐃᓐᓇᖅᑐᓐ−ᑐᕌᖓᔪᑦ ᐱᓕᕆᐊᒃᓴᑦ 

ᓯᓚᑦᑐᖅᓴᕐᕕᒃ ᓇᓗᓇᐃᖅᓯᔪᓐᓇᖅᐳᖅ ᓇᓗᓇᐃᖅᓯᓯᒪᓂᖏᓐᓂᒃ ᐃᓄᐃᑦ ᐅᖃᐅᓯᖓᓂᒃ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᓂᒃ 

ᐃᑲᔪᖅᑐᐃᓪᓗᑎᒃ ᑖᔅᓱᒥᖓ ᐱᓕᕆᐊᒃᓴᒥᒃ, ᓯᓚᑦᑐᖅᓴᕐᕕᒃ ᕿᓂᖅᖢᓂᓗ ᐊᓯᖏᓐᓂᒃ ᐱᕕᒃᓴᓂᒃ ᐅᑯᑎᒎᓇᖅ, ᐃᓄᐃᑦ 

ᑲᑐᔾᔨᖃᑎᒌᖏᑦᑎᒍᑦ. 

ᑕᒪᓐᓇ ᐱᓕᕆᐊᖅ ᐱᒋᐊᓚᐅᙱᒃᑲᓗᐊᖅᑎᓪᓗᒍ, ᓇᓗᓇᐃᖅᓯᓯᒪᓕᖅᑐᑦ ᑮᓇᐅᔭᖅᑖᕐᕕᒃᓴᓂᒃ, ᐱᓕᕆᓂᐊᖅᖢᑎᒡᓗ 

2025-26−ᒥ ᐃᓕᓐᓂᐊᕐᓇᒥ ᐊᕐᕌᒍᒥ ᐃᓄᐃᓐᓇᖅᑐᓐ ᐱᓕᕆᖃᑎᑖᕐᓗᑎᒃ ᑖᒃᑯᓂᖓ ᐱᓕᕆᐊᓂᒃ.  

ᑲᑎᒪᔨᕋᓛᓄᑦ ᐊᑐᓕᖁᔭᐅᔪᑦ #2: ᐅᖃᐅᓯᕐᓄᑦ ᑲᒥᓯᓇᐅᕐ ᖃᐅᔨᓴᕈᓐᓇᕐᓂᕐᒧᑦ ᐱᔪᓐᓇᐅᑎᖃᕐᓂᖓ 

ᐊᒻᒪ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᓗᒍ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ 
 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ ᐃᓗᓕᖃᖁᓪᓗᒋᑦ 

ᓇᓗᓇᐃᖅᓯᒪᔪᓂᒃ ᐅᓪᓗᒥᒧᑦ ᐊᙳᑎᒋᐊᖅᓯᒪᔪᓂᒃ ᖃᓄᖅ ᑐᓴᖅᑎᑦᑎᓂᐊᕐᒪᖔᑕ ᐱᓕᕆᕝᕕᖏᓐᓂᒃ ᐊᒻᒪ ᑎᒥᖁᑎᖏᓐᓂᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᖃᐅᔨᓴᕈᓐᓇᖅᑕᖏᓐᓂᒃ. 

ᓄᓇᕗᑦ ᒐᕙᒪᒃᑯᑦ ᑭᒡᒍᑎᖓ 2 

ᖃᐅᔨᓴᖅᑎᐅᔪᑦ ᐱᔪᓐᓇᕐᓂᖃᖅᑐᑦ ᐊᒻᒪᓗ ᐱᔪᓐᓇᕐᓂᐅᔪᑦ ᐊᓪᓚᕝᕕᖓᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ, ᑕᐃᒫᒃ 

ᓇᓗᓇᐃᖅᑕᐅᓯᒪᖕᒪᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ (OLA) ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᐱᖁᔭᖅ (ILPA), ᐊᒻᒪᓗ ᐱᒻᒪᕆᐅᓂᖏᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᒻᒥᔭᐅᓂᖓᓄᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ 

(ATIPPA), ᐃᓕᓴᕆᔭᐅᓲᑦ ᐱᓕᕆᕝᕕᖕᓄᑦ ᑭᒃᑯᓕᒫᓄᓪᓗ ᑐᑦᑕᕕᐅᔪᓄᑦ.  

ᑕᒪᓐᓇ ᐃᓕᓴᕆᔭᐅᓂᖓ ᓴᙱᒃᑎᑉᐹᓪᓕᖁᓪᓗᒍ, ᐱᖁᔭᒃᓴᖅ 76 ᑐᒃᓯᕋᖅᑐᖅ ᐋᖅᑭᒋᐊᕈᑎᓂᒃ ᓇᓗᓇᐃᖅᓯᒃᑲᓐᓂᖅᑐᓂᒃ 

ᐱᒻᒪᕆᐅᓂᖓᓂᒃ ᐅᖃᐅᓯᕐᓄᑦ ᑭᒡᒐᖅᑐᖅᑎᐅᑉ ᖃᐅᔨᓴᕐᓂᕐᒧᑦ ᐱᔪᓐᓇᕐᓂᖏᓐᓂ ᑕᐃᑰᓇ ᐊᕕᒃᓯᒪᓂᖅ 36 ᐃᓄᐃᑦ 

ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥ ᐊᒻᒪ ᐊᕕᒃᓯᒪᓂᖅ 31 ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᒥ ᐊᒃᑐᐊᓂᓕᖕᓄᑦ 

ᑐᔪᖕᒥᔪᓐᓇᕐᓂᕐᒧᑦ ᓴᐳᒻᒥᔾᔪᑎᓂᒃ ᐱᖁᔭᕐᒧᑦ. 

ᓄᑖᒥᒃ ᐅᖃᐅᓯᕐᓄᑦ ᑭᒡᒐᖅᑐᖅᑎᒥᒃ ᑎᒃᑯᐊᖅᑕᐅᔪᖃᖅᐸᑦ, ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᐃᓂᐊᖅᐳᑦ 

ᐱᕙᓪᓕᐊᑎᑕᐅᓂᖓᓂᒃ ᑲᑐᔾᔨᖃᑎᒌᒡᓗᑎᒃ ᑐᓴᐅᒪᑎᑦᑎᓂᕐᒥᒃ ᐊᒻᒪ ᐅᓂᒃᑳᕆᐊᖅᑐᖅᑐᓂᒃ ᑐᓴᖅᑎᑦᑎᓗᑎᒃ ᓄᓇᕗᑦ 

ᒐᕙᒪᒃᑯᑦ ᐱᓕᕆᔨᖏᓐᓂᒃ ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᖏᓐᓂᒡᓗ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ. 

ᐊᒻᒪ ᓱᓕ, ᒐᕙᒪᒃᑯᑦ ᐊᖏᖅᓯᒪᕗᑦ ᑐᓴᐅᒪᑎᑦᑎᓂᐊᕐᓂᕐᒥᒃ ᒥᓂᔅᑕᐅᑉ ᑐᒡᓕᖓᑦᑎᒍᑦ ᐅᖃᐅᓯᖃᒃᑲᓐᓂᕐᓂᐊᕐᓗᑎᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᖏᓐᓂᒡᓗ, ᐱᖃᓯᐅᑎᓪᓗᒍ ᑲᒥᓯᓇᐅᑉ ᖃᐅᔨᓴᖅᑎᖏᑕ 

ᐱᔪᓐᓇᕐᓂᕆᔭᖓᓂᒃ ᑎᖕᒥᓲᒃᑯᑦ ᑐᓴᐅᒪᖃᑦᑕᐅᑎᓂᕐᒧᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖅ. 

ᐱᐅᓯᒋᐊᖅᑎᓪᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐅᔾᔨᕈᓱᒃᑎᑦᑎᓂᖏᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᒃ ᐊᒻᒪᓗ 

ᐱᓕᕆᔾᔪᑕᐅᕙᒃᑐᑦ ᐊᑐᐃᓐᓇᐅᔪᑦ ᑖᒃᑯᓄᖓ ᐱᔪᓐᓇᐅᑎᑦ ᐋᒃᑳᖅᑕᐅᒃᐸᑕ, ᓄᓇᕗᑦ ᒐᕙᒪᒃᑯᑦ ᐃᓚᓕᐅᔾᔨᓂᐊᖅᐳᑦ 

ᐱᓕᕆᓪᓗᐊᑕᕐᓂᐊᖅᑐᒥᒃ ᐅᕝᕙᓘᓐᓃᑦ ᐃᓕᓐᓂᐊᒐᒃᓴᒥᒃ ᓴᖅᑭᓛᖅᑐᒥᒃ ᖃᕆᑕᐅᔭᒃᑯᑦ ᐱᓕᒻᒪᒃᓴᕐᓂᕐᒥᒃ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᐅᔪᓄᑦ ᐊᒻᒪ ᑲᒪᒋᔭᒃᓴᓄᑦ. ᑕᒪᓐᓇ ᐊᔪᕈᓐᓃᖅᓴᕐᓂᖅ ᓇᓗᓇᐃᔭᐃᓂᐊᖅᐳᖅ ᐊᑐᖅᑕᐅᔭᕆᐊᖃᖅᐸᒃᑐᓂᒃ 

ᓄᓇᕗᑦ ᒐᕙᒪᒃᑯᖏᓐᓂᑦ ᑭᒃᑯᑐᐃᓐᓇᓄᓪᓗ ᑐᑦᑕᕐᕕᒋᔭᒥᓄᑦ ᑐᑭᓯᓇᖅᓯᑎᑦᑎᓂᐊᖅᖢᓂᓗ ᐱᑐᐃᓐᓇᐅᙱᑦᑐᓂᒃ 

ᑲᒪᒋᔭᒃᓴᕆᔭᐅᔪᓂᒃ ᐃᖅᑲᓇᐃᔭᖅᑎᓄᑦ ᐱᔭᒃᓴᕆᔭᒥᓂ: ᑕᒪᒃᑯᐊ ᐅᐸᒃᑕᐅᖅᑳᖅᐸᒃᑐᑦ ᐃᖅᑲᓇᐃᔭᖅᑏᑦ, ᑲᒪᔨᒋᔭᐅᔪᑦ, 

ᑭᒃᑯᑐᐃᓐᓇᓄᓪᓘᓐᓃᑦ ᐃᖅᑲᓇᐃᔭᖅᑎᒋᔭᐅᔪᑦ ᐱᓕᕆᖃᑎᖃᖅᐸᖕᓂᖏᓐᓂᒃ ᖃᖓᙳᕌᖓᑦ ᑭᒃᑯᑐᐃᓐᓇᓂᒃ 

ᐱᓕᕆᖃᑎᖃᖅᐸᖕᓂᕐᒥᒃ. 

ᑲᑎᒪᔨᕋᓛᓄᑦ ᐊᑐᓕᖁᔭᖅ #3: ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ 

ᑎᑎᕋᕐᕕᐊᓂᑦ ᐊᑐᓕᖁᔭᐅᔪᑦ 

3.1 ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ ᐱᖃᓯᐅᔾᔨᓯᒪᖁᓪᓗᒋᑦ 

ᑭᐅᔾᔪᑎᖏᓐᓂᒃ ᐊᑐᓕᖁᔭᐅᓚᐅᖅᑐᓄᑦ ᑎᑎᕋᕐᕕᖓᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ. 

 

3.2 ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ 

ᓇᓗᓇᐃᔭᐃᓗᑎᒃ, ᐃᓗᓕᑯᓘᔭᖃᐅᕐᓗᑎᒃ, ᖃᓄᖅ ᐊᐅᓚᓂᖃᕐᓂᐊᕐᒪᖔᑕ ᑭᖑᕙᖅᓯᒪᙱᓪᓗᑎᒃ ᑭᐅᖃᑦᑕᕐᓗᑎᒃ 

ᑎᑎᕋᕐᕕᖓᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓄᑦ. 

ᓄᓇᕗᑦ ᒐᕙᒪᒃᑯᑦ ᑭᒡᒍᑎᖓ 3.1 

ᓄᓇᕗᑦ ᒐᕙᒪᒃᑯᖏᑦ ᑭᒡᒍᓯᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ ᖃᓄᐃᓕᐅᕈᑕᐅᖁᔭᖏᓐᓂᑦ ᑭᖑᓪᓕᖅᐹᒥᑦ 

ᓄᑖᙳᕆᐊᖅᑕᐅᓚᐅᖅᐳᑦ ᒫᑦᓯ 2025−ᒥᑦ ᑐᓴᖃᑎᒌᒃᖢᑎᒡᓗ ᐅᖃᐅᓯᕐᓄᑦ ᑲᒥᓯᓇᐅᑉ ᑎᑎᕋᕐᕕᐊᓂᑦ 

ᐃᓕᖅᑯᓯᓕᕆᔨᒃᑯᓐᓂᑦ ᑭᒡᒐᖅᑐᐃᓪᓗᑎᒃ ᒐᕙᒪᓕᕆᔨᒃᑯᓐᓂᑦ ᐋᒡᒌᓯ 18, 2025−ᒥᑦ. ᐃᓚᓕᐅᑎᓯᒪᔪᑦ ᐅᐃᒍᖓ A−ᒥᑦ 

ᑖᒃᑯᓇᓂ ᑎᑎᖅᑲᓂᑦ. 

 

ᓄᓇᕗᑦ ᒐᕙᒪᒃᑯᑦ ᑭᒡᒍᑎᖓ 3.2 

ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓂᖏᑦ ᓈᒻᒪᓈᖅᑐᒃᑯᑦ ᑭᐅᖃᑦᑕᕈᒪᓪᓗᑎᒃ ᐊᑐᓕᖁᔭᐅᓯᒪᔪᓄᑦ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᒡᓚᒡᕕᐊᓂ ᓴᙱᒃᑎᒋᐊᖅᑕᐅᒃᑲᓐᓂᖅᐳᖅ ᑐᒃᓯᕋᐅᑕᐅᓯᒪᔪᓄᑦ ᒪᓕᒐᓕᐊᖑᔪᒪᔪᓄᑦ ᐋᖅᑭᒋᐊᖅᑕᐅᔪᓄᑦ ᓴᖅᑭᑕᐅᔪᓄᑦ 

ᐱᖁᔭᒃᓴᖅ 76-ᒥ. ᑖᒃᑯᐊ ᐋᖅᑭᒋᐊᕈᑎᐅᔪᑦ ᐱᖃᓯᐅᔾᔨᓯᒪᕗᑦ ᓴᖅᑭᑦᑎᓂᕐᒥᒃ 90-ᓄᑦ ᐅᓪᓗᓄᑦ ᐱᕕᒃᓴᐅᔪᓂᒃ ᑖᒃᑯᐊ 

ᐊᐅᓚᑦᑎᔨᐅᔪᑦ ᓄᓇᕗᒻᒥ ᐱᓕᕆᕝᕕᐅᔪᓂ ᑭᐅᔭᕆᐊᖃᖅᑎᓪᓗᒋᑦ ᐊᑐᓕᖁᔭᐅᔪᓄᑦ ᓴᖅᑭᑕᐅᓯᒪᔪᓄᑦ ᐅᖃᐅᓯᓕᕆᓂᕐᒧᑦ 

ᑲᒥᓴᓇᒧᑦ. 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖃᕐᒥᔪᑦ ᐃᓚᓕᐅᔾᔨᓂᕐᒥᒃ, ᒥᓂᔅᑕᐅᑉ ᐅᖃᐅᓯᓕᕆᓂᕐᒧᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᖓᓂ, 

ᑲᑎᖅᓱᖅᓯᒪᔪᓂᒃ ᑭᐅᔾᔪᑕᐅᔪᓂᒃ ᐊᑐᓕᖁᔭᐅᔪᓄᑦ ᐅᖃᐅᓯᕐᓄᑦ ᑲᒥᓯᓇᐅᑉ ᑎᑎᕋᕐᕕᐊᓂ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪ 

ᒐᕙᒪᒃᑯᑦ ᑐᑦᑕᕐᕕᖏᓐᓄᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ.  

ᐊᒻᒪ ᓱᓕ, ᐱᐅᓯᒋᐊᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐊᐅᓚᑦᑎᔪᓐᓇᕐᓂᖏᑦ ᐱᔾᔪᑎᓕᖕᓂᒃ ᐃᓕᑕᕆᔭᐅᓯᒪᔪᑦ ᐅᖃᐅᓯᖅᑕᓂᒃ, 

ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖕᒥᓂ ᐋᖅᑭᒃᓱᐃᒃᑲᓐᓂᓚᐅᖅᐳᑦ. ᑕᒪᓐᓇ ᐋᖅᑭᒃᓱᐃᒃᑲᓐᓂᕐᓂᖅ ᐃᓚᖃᖅᐳᖅ ᑲᑎᑕᐅᓯᒪᔪᓂᒃ 

ᐅᖃᐅᓯᕐᓄᑦ ᐊᐅᓚᓂᕆᔭᐅᕙᒃᑐᓂᒃ ᐱᓕᕆᓪᓚᕆᒍᒪᔪᓂ ᐱᓕᕆᕝᕕᒋᔭᐅᔪᒥ, ᓴᖅᑭᑎᑦᑎᓪᓗᓂ ᓄᑖᒥᒃ ᒥᓂᔅᑕᐅᑉ ᑐᒡᓕᐊᑕ 

ᐃᑲᔪᖅᑎᖓᓂᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ, ᐋᖅᑭᒃᓯᒪᓕᖅᑎᑦᑎᓂᕐᓗ ᐱᓕᕆᐊᖃᓪᓚᕆᒍᒪᔪᒥᒃ ᐅᖃᐅᓯᕐᓄᑦ 

ᐱᖁᔭᕐᓄᑦ ᐊᑐᓕᖅᑎᑦᑎᓂᕐᒧᑦ ᐱᓕᕆᕝᕕᒋᔭᐅᕙᒃᑐᒥᒃ, ᑕᒪᓐᓇᓗ ᑲᒪᒋᔭᐅᓪᓗᓂ ᑖᔅᓱᒧᖓ ᓄᑖᒧᑦ ᒥᓂᔅᑕᐅᑉ 

ᑐᒡᓕᒃᑲᓐᓂᖓᓄᑦ. 

ᐅᖃᐅᓯᕐᓄᑦ ᐱᖁᔭᖅ ᐊᑐᓕᖅᑎᑦᑎᔨᑦ ᑲᒪᒋᔭᖃᖅᑐᑦ ᐃᑲᔪᖅᓱᐃᓂᕐᒧᑦ ᐊᑐᓕᖅᑎᑦᑎᓂᕐᒧᑦ ᑕᒪᐃᓐᓂᒃ ᐃᓕᑕᕆᔭᐅᓯᒪᔪᑦ 

ᐅᖃᐅᓰᑦ ᐱᖁᔭᖓᓂᒃ ᐊᒻᒪ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥ ᓄᓇᕗᒻᒥ ᒐᕙᒪᒃᑯᓐᓂ ᑭᒃᑯᑐᐃᓐᓇᕐᓄᓪᓗ 

ᐱᓕᕆᕝᕕᖕᓂ, ᐊᒻᒪᓗᑦᑕᐅᖅ ᓄᓇᕗᒻᒥ ᒐᕙᒪᒃᑯᑦ ᐅᖃᐅᓯᕐᓄᑦ ᐊᑐᓕᖅᑎᑦᑎᓂᕐᒧᑦ ᑐᑭᒧᐊᒍᑎᒃᓴᓂᑦ, ᒫᓐᓇᐅᔪᖅ 

ᐅᖃᐅᓯᕗᑦ 2.0.  

ᓂᕆᐅᒋᔭᐅᔪᖃᖅᐳᖅ ᑕᒪᓐᓇ ᐋᖅᑭᒃᓱᖅᑕᐅᒃᑲᓐᓂᕐᓂᖓ ᓇᓗᙱᑦᑎᐊᕈᑕᐅᓂᐊᖅᐳᖅ ᓄᑖᙳᕆᐊᖅᓯᒪᔪᒥᒃ 

ᑲᒪᒋᔭᖃᓕᕐᓗᑎᒃ, ᓯᕗᓕᖅᑎᐅᓂᕐᒥᒃ, ᐱᐅᓯᒋᐊᖅᓯᒪᔪᒥᒡᓗ ᐊᐅᓚᑦᑎᕙᖕᓂᕐᒥᒃ ᓄᓇᕗᑦ ᒐᕙᒪᒃᑯᓐᓂᓕᒫᖅ ᐱᓇᔪᒃᑕᐅᔪᓂᒃ 

ᑲᔪᓯᑎᑦᑎᔪᒪᓪᓗᑎᒃ ᐱᖁᔭᕐᓄᑦ ᐊᑐᖅᑕᐅᓪᓚᕆᒋᐊᖃᖅᐸᒃᑐᓂᒃ ᐊᒃᑐᐊᓂᓕᖕᓂᒃ ᐅᖃᐅᓯᕐᓄᑦ, 

ᓴᙱᒃᑎᒋᐊᖅᑎᑦᑎᔪᒪᓂᕐᒧᓪᓗ ᓈᒻᒪᖅᑯᑦᑎᔪᒥᒃ ᐃᑲᔪᖅᑐᐃᓂᕐᒥᒃ ᒪᓂᒪᔪᓂᒃ ᐱᓕᕆᕝᕕᒋᔭᐅᔪᓄᑦ ᐊᖑᒻᒪᑎᓂᐊᕐᓗᑎᒃ 

ᑲᒪᒋᔭᒃᓴᕆᔭᒥᓂᒃ ᑕᒪᐃᓐᓄᑦ ᐱᖁᔭᕐᓄᑦ.  

ᑲᑎᒪᔨᕋᓛᓄᑦ ᐊᑐᓕᖁᔭᐅᔪᖅ #4: ᐱᓕᒻᒪᒃᓴᐃᓂᖅ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓂᑦ 

ᐱᔾᔪᑎᓕᖕᓂᑦ ᐅᖃᐅᓯᕐᓄᑦ ᒪᓕᒐᕐᓄᑦ ᐱᓕᕆᐊᒃᓴᓂᑦ 

4.1 ᑲᑎᒪᔨᕋᓛᑦ ᐊᑐᓕᒃᑲᓐᓂᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑭᒡᒍᓯᐊᓄᑦ ᐆᒧᖓ ᐅᓂᒃᑳᒧᑦ ᐃᓚᖃᖁᓪᓗᒍ 

ᓇᓗᓇᐃᔭᑦᑎᐊᖅᓯᒪᔪᓂᒃ ᓄᑖᙳᕆᐊᖅᓯᒪᔪᓂᑦ ᖃᓄᐃᓕᖓᓕᖕᓂᖓᓂᒃ ᐊᑐᓕᖅᑎᑕᐅᓚᐅᖅᑎᓪᓗᒍ ᐅᖃᐅᓯᕐᒧᑦ 

ᐱᓕᕆᐊᒃᓴᖏᓐᓄᑦ ᐱᓕᒻᒪᒃᓴᖅᑕᐅᔪᒃᓴᑦ.   

 

4.2 ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ ᐃᓚᖃᕐᓗᑎᒃ 

ᓇᓗᓇᐃᔭᑦᑎᐊᖅᓯᒪᔪᓂᑦ ᖃᓄᐃᓕᖓᓕᖕᓂᖏᓐᓂᑦ ᐃᖅᑲᓇᐃᔭᖅᑎᑦ ᐅᖅᓱᐊᓗᓕᕆᔨᒃᑯᓐᓂᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓂᑦ. 

ᓄᓇᕗᑦ ᒐᕙᒪᒃᑯᑦ ᑭᒡᒍᑎᖓ 4.1 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖃᖅᐳᑦ ᐱᕙᓪᓕᐊᑎᑦᑎᒋᐊᖃᖅᖢᑎᒃ ᐊᑕᖐᔪᒥᒃ ᐃᓕᓐᓂᐊᖅᑕᐅᔪᒃᓴᓂᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᖏᓐᓄᑦ ᐊᒻᒪ ᑐᑦᑕᕐᕕᖕᓄᑦ ᐃᖅᑲᓇᐃᔭᖅᑎᓄᑦ, ᐱᔨᑦᑎᕋᖅᑎᓂᒃ ᐊᖓᔪᖅᑲᐅᑎᓄᑦ. ᑖᒃᑯᐊ 

ᐃᓕᓐᓂᐊᒐᒃᓴᑦ ᐃᑲᔫᑕᐅᓂᐊᖅᐳᑦ ᑐᑭᓯᓇᕐᓗᑎᒃ ᑐᑭᓯᐊᓕᕐᓗᒋᑦ ᒪᓕᒐᖅᑎᒍᑦ ᐱᓕᕆᐊᒃᓴᕆᔭᐅᔪᑦ ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᐱᖁᔭᖅ (ILPA) ᐊᒻᒪᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ (OLA). 

ᐱᓕᕆᐊᖑᕙᓪᓕᐊᔪᖅ ᐱᕙᓪᓕᐊᓂᖓ ᑖᒃᑯᐊ ᐱᖁᑎᑦ ᑭᖑᕙᕆᐊᖅᑕᐅᓯᒪᔪᖅ ᐱᓪᓗᒍ ᐊᖏᓂᖓ ᑐᓗᖅᑕᕈᑎᖃᕐᓂᖅ. 

ᐃᓕᖅᑯᓯᓕᕆᔨᒃᑯᑦ ᐱᓕᕇᓐᓇᖅᐳᑦ ᐃᓗᓕᖅᑕᖏᓐᓂᒃ ᐱᕙᓪᓕᐊᑎᑦᑎᓇᓱᒃᖢᑎᒃ. ᐱᓕᕆᕝᕕᒃ ᓂᕆᐅᒃᑐᑦ 

ᓯᕗᓪᓕᖅᐹᖓᓐᓂᑦ ᐱᓕᒻᒪᒃᓴᐅᑎᒃᓴᒥᑦ ᐊᑐᐃᓐᓇᐅᔪᖃᓛᕐᓗᓂ ᓴᖅᑭᑕᐅᓗᓂ 2026−ᒥᑦ.  

ᓄᓇᕗᑦ ᒐᕙᒪᒃᑯᑦ ᑭᒡᒍᑎᖓ 4.2 

ᐱᕙᓪᓕᐊᓂᖓ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐅᖃᓕᒫᒐᖅ ᐱᒋᐊᓚᐅᖅᑐᖅ 2014−ᒥᑦ ᓇᓗᓇᐃᔭᐃᓪᓗᑎᒃ ᑲᒪᒋᔭᒃᓴᓂᑦ 

ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᕝᕕᖏᓐᓂᑦ ᑭᒃᑯᓕᒫᓄᓪᓗ ᑎᒥᐅᔪᓄᑦ ᐊᑖᓂᑦ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᐱᖁᔭᖅ ᐊᒻᒪᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ. ᑐᕌᒐᖃᕐᒥᔪᖅ ᐊᑐᐃᓐᓇᐅᑎᑦᑎᓂᕐᒥᑦ ᑐᑭᒧᐊᒃᑎᑦᑎᓂᕐᒥᑦ 

ᐃᑲᔫᑎᓂᓪᓗ ᐃᑲᔪᖅᑐᕐᓂᕐᒥᑦ ᐊᑐᓕᖅᑎᑦᑎᓂᕐᒥᑦ ᑖᒃᑯᓇᙵᑦ ᑲᒪᒋᔭᕆᐊᓕᖕᓂᑦ. 

2015-ᒥ, ᑎᑎᕋᖅᑕᐅᒋᐊᕐᖓᖅᑐᖅ ᐊᑐᐊᒐᖅ ᐱᓕᕆᕝᕕᖕᒥ ᐅᖃᐅᓯᐅᓚᐅᖅᐳᖅ, ᐅᔾᔨᕐᓇᖅᑐᓂᒃ 

ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ ᐅᖃᖃᑎᒌᒃᑎᑦᑎᓪᓗᑎᒃ. ᑖᓐᓇ ᒪᒃᐱᖅᑐᒐᕆᔭᐅᔪᖅ ᑭᖑᓪᓕᖅᐹᖅᓯᐅᑎᖓ 

ᐱᔭᕇᖅᑕᐅᓚᐅᙱᒃᑲᓗᐊᖅᑎᓪᓗᒍ ᑕᐃᔅᓱᒪᓂ, ᐊᓯᔾᔨᒋᐊᒐᒃᓴᐅᔪᖅ ᑐᙵᕕᒋᔭᐅᓚᐅᖅᐳᖅ ᖃᐅᔨᒋᐊᕐᕕᐅᓪᓗᓂ 

ᐋᖅᑭᒃᓱᐃᕙᓪᓕᐊᓂᐊᕐᓗᓂ ᐊᒃᑐᐊᓂᓕᖕᓂᒃ ᐅᖃᐅᓯᕐᓄᑦ ᐊᑐᐊᒐᕆᔭᐅᔪᓂᒃ, ᐃᓚᒋᔭᐅᓪᓗᑎᒃ ᑐᓴᐅᒪᑎᑦᑎᓂᕐᒧᑦ 

ᐊᑐᐊᒐᐃᑦ ᑲᔪᓯᑎᑕᐅᓪᓗᑎᒃ ᒐᕙᒪᓕᕆᔨᒃᑯᓐᓄᑦ, ᑐᑭᓕᐅᕆᓂᕐᒧᓪᓗ ᐊᑐᐊᒐᖅ ᑲᔪᓯᑎᑕᐅᓪᓗᓂ ᐃᓕᖅᑯᓯᓕᕆᔨᒃᑯᓐᓄᑦ. 

ᐱᕙᓪᓕᐊᓂᖓ ᒪᒃᐱᖅᑐᒐᕐᒥ ᓄᖅᑲᖅᑎᑕᐅᓚᐅᖅᐳᖅ ᓄᕙᒡᔪᐊᕐᓇᖅ-19−ᑕᖃᕐᓂᖓᓂᒃ ᓇᒧᙵᕈᓘᔭᖅᑐᒥᒃ 

ᑭᖑᕙᕆᐊᖅᑎᑕᐅᒃᑲᓐᓂᖅᖢᓂᓗ ᐱᓕᕆᕝᕕᒋᔭᐅᔪᒥ ᑐᓗᖅᑕᕈᑕᐅᕙᒃᑐᓄᑦ 2020-2022−ᓗ ᐊᑯᓐᓂᖏᓐᓂ, 

ᑕᐃᒪᐃᔾᔪᑎᖃᖅᖢᓂ ᐱᓕᕆᕝᕕᒋᔭᐅᔪᒥᒃ ᐋᖅᑭᒃᓱᐃᒃᑲᓐᓂᕐᓂᕆᔭᐅᔪᒥᒃ ᑖᓐᓇ ᐃᓛᒃᑰᖅᑎᑦᑎᓪᓗᓂ ᑐᑭᓕᐅᕆᕝᕕᒋᔭᐅᔪᒥᒃ 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᓕᕆᕝᕕᒋᔭᐅᕙᒃᑐᒥᑦ, ᓴᖅᑭᑎᑦᑎᓪᓗᓂ ᐃᓛᒃᑰᖅᑐᒥᒃ ᐱᓕᕆᕝᕕᒋᔭᐅᔪᒥᒃ. ᐊᒻᒪ ᓱᓕ, 

ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᖅᑐᑦ ᐊᒻᒪ ᐊᓯᔾᔨᖅᑕᖅᑐᑦ ᐊᖓᔪᖅᑲᐅᑎᓂᒃ ᐊᒃᑐᐃᔾᔪᑕᐅᒃᑲᓐᓂᓚᐅᖅᐳᑦ 

ᐅᖃᓕᒫᒐᑦ ᐱᕙᓪᓕᐊᑎᑕᐅᖏᓐᓇᖅᑎᓪᓗᒋᑦ.  

ᐋᖅᑭᒋᐊᖅᑕᐅᕙᓪᓕᐊᓂᖓ ᐱᒋᐊᒃᑲᓐᓂᓚᐅᖅᐳᖅ 2024-2025−ᒥ, ᑖᓐᓇᓗ ᓄᑖᙳᕆᐊᖅᑕᐅᔪᖅ ᐊᒃᓱᕉᑕᐅᔪᖅ 

ᐱᓕᕆᐊᖑᐃᓐᓇᕐᓂᐊᖅᐳᖅ 2025-2026−ᒥ ᑐᓴᕋᓱᒡᕕᒋᓗᒋᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᖃᐅᔨᒪᔭᐅᖁᓪᓗᒍ 

ᐅᖃᓕᒫᒐᖅ ᑕᑯᒃᓴᐅᑎᑦᑎᒐᓗᐊᕐᒪᖔᑦ ᒫᓐᓇ ᐊᑐᐊᒐᕐᒧᑦ ᑎᓕᓯᔾᔪᑕᐅᔪᓂᒃ ᐊᒻᒪ ᒪᓕᒃᑐᓂᒃ ᐊᐅᓚᑦᑎᔾᔪᑎᓄᑦ 

ᐱᓪᓚᕆᒃᑐᓄᑦ.  

ᕿᒥᕐᕈᔭᐅᓂᖓ ᐊᒻᒪ ᑭᖑᓪᓕᖅᐹᖅᓯᐅᑎᖓ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐅᖃᓕᒫᒐᖅ ᑕᑎᖃᕐᒥᔪᖅ ᒪᓕᒐᖅᑎᒍᑦ 

ᕿᒥᕐᕈᔭᐅᔪᓂᒃ ᑕᒪᐃᓐᓂᒃ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᒪᓕᒐᖏᓐᓂᒃ, ᐃᑲᔫᑕᐅᓂᐊᖅᐳᖅ ᐱᕙᓪᓕᐊᑎᑕᐅᓕᖅᐸᑦ ᓄᑖᖅ 

ᐊᑐᓕᖅᑎᑕᐅᔪᖅ ᐸᕐᓇᐅᑦ ᑭᖑᓂᖓᒍᑦ ᐅᖃᐅᓯᕗᑦ 2.0 ᐊᒻᒪ ᐱᓕᕆᕝᕕᐅᑉ ᐋᖅᑭᒃᓱᖅᑕᐅᒃᑲᓐᓂᕐᓂᖓ 

ᐅᖃᐅᓯᓕᕆᕝᕕᖓᓂ ᐃᓕᖅᑯᓯᓕᕆᔨᒃᑯᓐᓂ.  

ᑖᓐᓇ ᐋᖅᑭᒃᓱᐃᒃᑲᓐᓂᕐᓂᐅᔪᖅ ᐃᓚᖃᖅᐳᖅ ᓴᖅᑭᑎᑦᑎᓂᕐᒥᒃ ᐱᓕᕆᐊᓪᓗᐊᑕᕐᒥᒃ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓᓂᒃ 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ, ᓴᖅᑭᑎᑦᑎᒃᑲᓐᓂᕐᓂᕐᓗ ᑲᒪᒋᔭᒃᓴᕆᔭᐅᔪᓂᒃ ᒪᕐᕉᖕᓄᑦ ᐱᓕᕆᕝᕕᒋᔭᐅᔫᖕᓄᑦ: ᐅᖃᐅᓯᕐᓄᑦ 

ᐱᓕᕆᐊᖑᕙᒃᑐᖅ ᐱᓕᕆᕝᕕᒋᔭᐅᔪᖅ ᐅᖃᐅᓯᓕᕆᓂᕐᒧᓪᓗ ᐱᖁᔭᕐᓄᑦ ᐊᑐᓕᖅᑎᑦᑎᓂᕐᒧᑦ ᐱᓕᕆᕝᕕᒃ, ᑖᓐᓇ 

ᐋᖅᑭᒃᓱᖅᑕᐅᓯᒪᔪᖅ ᐱᕕᒃᓴᖃᖅᑎᑦᑎᓂᐊᖅᐳᖅ ᓄᑖᒥᒃ ᐱᓕᕆᕝᕕᒋᔭᐅᔪᒥᒃ ᑲᒪᒋᔭᐅᓂᖅᓴᐅᓕᕐᓗᑎᒃ ᐱᕙᓪᓕᐊᓂᕆᔭᐅᔪᒥᒃ 

ᐊᑐᓕᖅᑎᑦᑎᓂᕐᒥᒡᓗ ᐊᑐᐊᒐᕐᓂᒃ ᐊᒃᑐᐊᓂᓕᖕᓂᒃ ᐅᖃᐅᓯᕐᓄᑦ ᒪᓕᒐᓕᐊᓄᑦ. 

ᐅᑯᓇᓂ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐅᖃᓕᒫᒐᖅ ᐱᐊᓂᒃᑕᐅᓛᕋᓱᒋᔭᐅᔪᖅ ᐊᑐᓕᖅᑎᑕᐅᑐᐃᓐᓇᕆᐊᖃᓕᕐᓗᓂᓗ 

2026-2027 ᐊᕐᕌᒍᒥ.  

ᑲᑎᒪᔨᕋᓛᓄᑦ ᐱᖁᔨᕗᖔᓕᐊᖅ #5: ᑐᓴᐅᒪᖃᑎᒌᖕᓂᕐᒧᑦ ᐊᖏᕈᑎ ᓄᓇᕗᑦ ᒐᕙᒪᒃᑯᓐᓄᑦ 

ᐊᓯᖏᓐᓄᓪᓗ ᑎᒥᐅᔪᓄᑦ 
 

ᑲᑎᒪᔨᕋᓛᑦ ᐱᖁᔨᕗᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ ᐃᓗᓕᖃᖁᓪᓗᒋᑦ ᓇᓗᓇᐃᖅᓯᒪᔪᓂᒃ 

ᐅᓪᓗᒥᓯᐅᑎᓂᒃ ᖃᓄᐃᓕᖓᓕᕐᒪᖔᑦ ᐊᑎᓕᐅᖅᑕᐅᖃᑕᐅᓯᒪᓕᕐᓂᖏᑦ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᑦ 

ᐱᖃᑎᖃᕐᓗᑎᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓᓐᓂᒃ, ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ ᐊᓯᖏᓐᓂᒃ ᑎᒥᐅᔪᓂᒃ. 

ᓄᓇᕗᑦ ᒐᕙᒪᒃᑯᑦ ᑭᒡᒍᑎᖓ 5 

ᔭᓄᐊᕆ 2025−ᒥ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᑐᓂᓯᓚᐅᖅᐳᖅ ᑎᑎᕋᖅᑕᐅᒋᐊᕐᖓᖅᑐᒥᒃ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᕐᒥᒃ ᐃᓕᖅᑯᓯᓕᕆᔨᒃᑯᓐᓄᑦ. ᕿᒥᕐᕈᔭᐅᑦᑎᐊᓚᐅᖅᑎᓪᓗᒋᑦ ᐊᒻᒪ ᖃᐅᔨᓴᖅᑕᐅᓚᐅᖅᑎᓪᓗᒋᑦ, 

ᐱᓕᕆᕝᕕᖕᒥᐅᑦ ᐃᑲᔪᖅᑐᐃᓂᖏᓐᓂᒃ ᓇᓗᓇᐃᖅᓯᖕᒪᑕ ᑕᒪᐃᓐᓂᒃ ᑐᑭᒧᐊᒍᑎᒃᓴᓂᒃ ᓇᓗᓇᐃᖅᓯᒪᔪᓂᒃ 

ᑎᑎᕋᖅᑕᐅᒋᐊᕐᖓᖅᑐᓂᒃ, ᐃᓱᒪᒋᔭᖃᕆᕗᑦ ᑭᖑᓪᓕᖅᐹᒥ ᐊᖏᖃᑎᒌᒍᑕᐅᔪᖅ ᐱᐊᓂᒃᑕᐅᔭᕆᐊᖃᕐᓂᖓᓂᒃ 

ᐅᖃᖃᑎᖃᓪᓚᑦᑖᕐᓗᑎᒃ ᐅᖃᐅᓯᓕᕆᓂᕐᒧᑦ ᑲᒥᓯᓇᒥᒃ. ᑕᐃᒪᐃᓐᓂᖓᓄᑦ, ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᖃᕈᒪᕗᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ ᑕᒪᑐᒪ ᒥᒃᓵᓄᑦ ᑎᒃᑯᐊᖅᑕᐅᕌᓂᑐᐊᖅᐸᑦ ᓄᑖᖅ ᑲᒥᓯᓇ ᑭᒃᑯᑐᐃᓐᓇᓂᒃ 

ᓇᓗᓇᐃᖅᑕᐅᓗᓂ. ᑖᓐᓇ ᐱᒋᐊᖅᑎᑕᐅᓯᒪᔪᖅ ᐊᒃᑐᐊᓂᖃᕐᓂᐊᖅᑐᖅ ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᐃᓐᓇᕐᓂᖓᓂᒃ 

ᓴᙱᒃᑎᒋᐊᕐᓗᒍ ᐱᓕᕆᖃᑎᒌᖕᓂᖓ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ ᓴᐳᔾᔨᓂᕐᒥᒃ ᐊᒻᒪ ᓴᖅᑭᔮᖅᑎᑦᑎᓂᕐᒥᒃ ᓄᓇᕗᒻᒥ 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ. 

ᑲᑎᒪᔨᕋᓛᓄᑦ ᐊᑐᓕᖁᔭᖅ #6: ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ−ᑐᕌᖓᔪᑦ ᐋᓐᓂᐊᕕᓕᐊᖅᐸᒃᑐᓄᑦ 

ᐅᖃᐅᓯᓕᕆᓂᖅ ᐱᔾᔪᑎᑦ ᐊᒃᑐᐊᓂᓖᓪᓗ 
 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ ᓇᓗᓇᐃᔭᑦᑎᐊᖅᓯᒪᔪᓂᑦ 

ᑐᓴᖅᑎᑦᑎᓚᐅᖅᐳᑦ ᖃᓄᐃᓕᖓᓕᖕᓂᖏᓐᓂᑦ ᑐᓵᔨᐅᓂᕐᒧᑦ ᐱᔨᑦᑎᕋᐅᑎᓂᑦ ᓄᓇᕗᒻᒥᑦ ᐋᓐᓂᐊᕕᓕᐊᖅᐸᒃᑐᓄᑦ 

ᐊᑯᓂᐅᔪᒧᓪᓗ ᐸᖅᑭᔭᐅᔪᓄᑦ ᓄᓇᕘᑉ ᓯᓚᑖᓂᑦ, ᐃᓚᐅᓪᓗᑎᒃ ᐱᔨᑦᑎᕋᐅᑏᑦ ᐃᖅᑲᓇᐃᔭᕐᓇᐅᔪᓐᓃᕌᖓᑦ. 

 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᐅᓯᓂᖅ:  

 

ᑐᓵᔨᑦ  

ᑐᓵᔨᓄᑦ ᐃᖅᑲᓇᐃᔮᒃᓴᑦ ᓴᖅᑭᑕᐅᓯᒪᓕᖅᑐᑦ ᖃᔅᓯᐊᕐᔪᖕᓄᑦ ᐊᕐᕌᒍᓄᑦ ᑕᐃᒪᐃᓕᖅᖢᑎᒡᓗ 

ᐊᑐᐃᓐᓇᐅᓂᐊᖅᑐᑦ ᖃᓄᐃᓕᐅᕐᓂᓕᒫᑎᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐃᓚᐅᓪᓗᑎᒃ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕈᑏᑦ, ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ, ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑏᑦ. 

ᐋᒡᒌᓯ 20, 2025−ᒥ ᐱᒋᐊᖅᖢᓂ, 44−ᓂᒃ ᑎᑎᕋᖅᑎᓂᒃ ᑐᓵᔨᖃᖅᐳᑦ ᕿᑭᖅᑖᓗᖕᒥ (ᐃᓚᒋᔭᐅᓪᓗᑎᒃ 17−ᖑᓪᓗᑎᒃ 

ᐃᖃᓗᖕᓂ, 27−ᖑᓪᓗᑎᒃ ᓄᓇᓕᖕᓂ), 34−ᖑᓪᓗᑎᒃ ᑭᕙᓪᓕᕐᒥ ᐊᒻᒪ 13−ᖑᓪᓗᑎᒃ ᕿᑎᕐᒥᐅᓂ, 70%−ᖏᑦ 

ᐃᖅᑲᓇᐃᔮᒃᓴᑦ ᐃᖅᑲᓇᐃᔮᖃᐃᓐᓇᖅᖢᑎᒃ. 

 

ᐋᓐᓂᐊᕐᕕᖕᒧᑦ ᐊᐅᓪᓚᕐᓂᖅ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓂᒃ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᔨᖃᖅᐳᑦ 

ᐅᓪᓗᓪᓚᑦᑖᒃᑯᑦ ᐃᑲᔪᖃᑦᑕᖁᓪᓗᒋᑦ 

ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖅᐸᒃᑐᓄᑦ ᐱᔾᔪᑎᒋᓪᓗᒋᑦ ᐋᓐᓂᐊᕕᖕᒥᙶᖅᓯᒪᔪᑦ, ᖃᖓᑦᑕᐅᑎᖏᑦ ᐋᖅᑭᒃᓱᖅᑕᐅᔪᑦ, 

ᑕᒻᒪᖅᓯᒪᔪᖅᓯᐅᕐᓂᖅ, ᐊᓯᖏᓪᓗ. 

 

ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕖᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓕᒫᑦ ᐱᓕᕆᓲᖑᕗᑦ ᐃᖅᑲᓇᐃᔭᖅᑎᖃᕈᒪᓪᓗᑎᒃ ᐊᔾᔨᒌᙱᑦᑐᓂᒃ ᐅᖃᐅᓯᓕᖕᓂᒃ 

ᐃᖅᑲᓇᐃᔭᖅᑎᓂᒃ ᓈᒻᒪᒃᓯᓕᕈᑕᐅᓇᓱᒃᖢᑎᒃ ᐃᓄᒃᑐᑦ ᐊᒻᒪ ᐃᓄᐃᓐᓇᖅᑐᓐ ᐅᖃᓪᓚᒍᓐᓇᖅᑐᓄᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᔪᕐᒥᕕᖏᓐᓄᑦ ᑳᓐᑐᕌᖏᑦ ᒪᓕᒐᖃᕐᒪᑕ ᐅᖃᐅᓯᕐᒧᑦ ᑲᒪᒋᔭᖃᕈᓐᓇᖁᓪᓗᒋᑦ ᐋᓐᓂᐊᔪᑦ 

ᐊᒻᒪᓗ ᒪᓕᒃᑎᖃᕆᐊᖃᕐᓂᖏᑦ. ᐅᖃᐅᓯᐅᑉ ᐊᑐᖅᑕᐅᓂᖓ ᐃᓚᒋᔭᐅᕗᖅ ᓇᐅᑦᑎᖅᓱᐃᓐᓇᕐᓂᕐᒧᑦ ᑕᒪᐃᓐᓂᒃ 

ᐋᓐᓂᐊᕕᓕᐊᖅᑐᓄᑦ ᐃᓂᒋᔭᐅᕙᒃᑐᓂᒃ ᑳᓐᑐᓛᒋᔭᐅᔪᓂᒃ. 

 

ᐸᕐᓇᐃᓯᒪᔪᑦ ᑖᒃᑯᐊ ᐃᓄᒃᑐᑦ ᐅᖃᕈᓐᓇᖅᑐᑦ ᐃᖅᑲᓇᐃᔭᖅᑎᑦ ᓂᑭᑦᑖᕐᓗᑎᒃ ᑭᐅᔨᐅᑉ ᑭᐳᖏᓐᓂᑦ ᐅᓐᓄᐊᒃᑯᓪᓗ 

ᐅᓐᓄᐊᖅᓯᐅᑕᐅᕙᒡᓗᑎᒃ. ᐃᓄᒃᑐᑦ ᐱᔨᑦᑎᕋᐅᑏᑦ ᐊᒃᑑᑎᔭᐅᔪᓐᓇᖅᑐᑦ ᐃᖅᑲᓇᐃᔭᖅᑎᑦ ᓄᖅᑲᖓᑎᓪᓗᒋᑦ 

ᐅᐸᒍᑎᖃᑦᑕᕐᓂᖏᓐᓄᓪᓗ, ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᒃᓱᕈᕐᓇᖅᑐᓄᑦ. ᐃᓄᒃᑎᑐᑦ ᐅᖃᕈᓐᓇᖅᑐᓂᒃ 

ᐃᖅᑲᓇᐃᔭᖅᑎᑕᖃᙱᒃᑳᖓᑦ ᐅᕝᕙᓘᓐᓃᑦ ᐊᓯᔾᔨᖅᑐᖃᙱᑉᐸᑦ, ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ ᐊᓯᐊᓄᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᖕᒧᑦ ᖃᐅᔨᒋᐊᖃᑦᑕᕐᓂᐊᖅᐳᑦ ᑐᓵᔨᖃᕈᒪᓗᑎᒃ ᐅᕝᕙᓘᓐᓃᑦ ᐅᖃᓘᑎᒃᑯᑦ 

ᐅᖃᓗᒡᕕᐅᔪᓐᓇᕐᓗᑎᒃ ᑐᓵᔨᓄᑦ ᐱᔨᑦᑎᕋᖅᑕᐅᔪᓐᓇᕐᓗᑎᒃ.  

 

ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔪᑦ ᐊᒻᒪ ᐋᓐᓂᐊᕕᖕᒥ ᐅᓂᒃᑎᑕᐅᔪᑦ  

ᑐᐊᕕᕐᓇᑐᒃᑯᑦ ᐊᐅᓪᓚᐅᔾᔭᐅᓯᒪᔪᓄᑦ, ᓄᓇᓕᖕᓂ ᐋᓐᓂᐊᕕᒃ ᐱᓕᕆᐊᖃᕐᓂᐊᖅᑐᖅ ᓇᓂᓯᓇᓱᐊᕐᓗᑎᒃ ᓈᒻᒪᒃᑐᒥᒃ 

ᒪᓕᒃᑎᒥᒃ (ᓲᕐᓗ, ᐃᓚᒋᔭᖅ ᐱᖃᓐᓇᕆᔭᕐᓘᓐᓃᑦ ᐱᖃᑎᖃᕐᓗᓂ ᖃᓪᓗᓇᐅᔭᕈᓐᓇᙱᑦᑐᒥᑦ ᐃᓐᓇᕐᒥᑦ ᐃᑲᔪᕐᓗᓂᓗ 

ᑐᓵᔨᐅᖃᑕᐅᕙᒡᓗᓂ) ᐱᖃᑎᖃᕐᓗᓂ ᐋᓐᓂᐊᕕᓕᐊᖅᓯᒪᔪᒥᒃ.  

 

ᐋᓐᓂᐊᕕᖕᒧᐊᖅᑎᓪᓗᒋᑦ, ᑐᓵᔩᑦ ᐊᑐᐃᓐᓇᐅᔪᑦ ᐃᖅᑲᓇᐃᔭᕐᓇᐅᑎᓪᓗᒍ 

ᐃᖅᑲᓇᐃᔭᕐᓇᐅᔪᓐᓃᑎᓪᓗᒍ ᐅᖄᓚᕝᕕᐅᔪᓐᓇᖅᖢᑎᓪᓗ. 

Embassy West ᐃᓐᓇᒃᑯᕕᒃ ᐋᑐᕚᒥ  

Embassy West−ᒥ ᐃᓐᓇᐃᑦ ᐃᓅᓂᕐᒧᑦ ᑳᓐᑐᓛᖓ ᐱᔭᕆᐊᖃᖅᐳᖅ ᑐᓴᐅᒪᑎᑦᑎᕙᖕᓂᕐᒥᓂᒃ ᑭᒃᑯᑐᐃᓐᓇᓄᑦ 

ᖃᓄᑐᐃᓐᓇᕐᓗ ᐱᔨᑦᑎᕋᕐᓂᕆᔭᐅᕙᒃᑐᓄᑦ ᐱᑎᑕᐅᔪᓄᑦ ᑭᒃᑯᑐᐃᓐᓇᓄᑦ ᐱᔭᐅᔭᕆᐊᖃᖅᐸᒃᑐᓄᑦ ᑳᓐᑐᓛᒋᔭᐅᔪᒥᑦ 

ᒪᓕᖃᑦᑕᕐᓂᐊᖅᐳᑦ ᑎᑎᕋᖅᓯᒪᓂᖓᓂᒃ 3−ᒥᒃ ᐅᑯᓇᓂ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥ. ᑖᓐᓇ 

ᐃᓚᒋᔭᖃᖅᑐᖅ ᑕᑯᒃᓴᐅᑎᑦᑎᓂᕐᒥᑦ ᓇᓗᓇᐃᒃᑯᑕᕐᓂᑦ ᐊᑭᓐᓇᕐᒥᐅᑕᓂᓪᓗ ᐃᓄᒃᑎᑐᑦ ᐊᑐᐃᓐᓇᐅᑎᑦᑎᓂᕐᒥᓪᓗ 

ᑐᙵᓵᕆᓂᕐᒥᑦ ᐱᔨᑦᑎᕋᖅᑕᐅᔪᓄᓪᓗ ᐱᔨᑦᑎᕋᕐᓂᕐᒥᑦ ᐃᓄᒃᑎᑐᑦ.  

 

ᔪᓚᐃ 2, 2025−ᒥ ᐱᒋᐊᖅᖢᓂ, ᐊᑕᐅᓯᖅ ᑐᓵᔨᑕᖃᐃᓐᓇᖅᑐᖅ ᐃᓄᒃᑎᑐᑦ ᑐᓵᔨᐅᖃᑦᑕᖅᑐᒥᒃ. ᐃᓐᓇᒃᑯᕕᒃ ᐋᑐᕚᒥ 

ᓱᓕ ᕿᓂᖅᐳᑦ ᑐᓵᔨᒃᓴᒃᑲᓐᓂᕐᓂᒃ. 

 

ᓄᓇᕗᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᑐᓵᔨ, ᑰᒡᔪᐊᕌᓗᖕᒦᖦᖢᓂ, ᒫᓐᓇ ᐊᑐᐃᓐᓇᐅᕗᖅ ᐃᑲᔪᕈᓐᓇᖅᖢᓂ ᐃᓐᓇᒃᑯᕕᖕᒥ 

ᐋᑐᕚᒥ 

ᐅᖓᓯᒃᑐᒦᑦᑐᒥᒃ ᑐᑭᓕᐅᕆᔨᖃᕐᓗᑎᒃ. 

 

ᐃᓐᓇᒃᑯᕕᒃ ᐋᑐᕚᒥ ᐋᖅᑭᒃᓯᓯᒪᓕᖅᑐᑦ ᑐᑭᓕᐅᖅᓯᒪᔪᓂᒃ ᐃᓅᓕᓴᐅᑎᓂᒃ ᐊᒻᒪ ᑲᒪᒋᔭᐅᒋᐊᓕᖕᓂᒃ ᐊᒻᒪᓗ 

ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᑐᓵᔨᒃᓴᒃᑲᓐᓂᕐᓂᒃ. ᐃᓐᓇᒃᑯᕕᖕᒥ ᐋᑐᕚᒥ ᐃᖅᑲᓇᐃᔭᖅᑎᖏᑦ ᐊᑐᖃᑦᑕᖅᓯᒪᒋᕗᑦ 

ᑐᑭᓕᐅᕆᔨᐅᑉ ᖃᕆᑕᐅᔭᒃᑰᕈᑎᖓᓂᒃ ᐅᖄᓚᐅᑎᒥᓂ ᐊᔾᔨᓕᐅᕆᓪᓗᑎᒃ ᑐᑭᓕᐅᕆᓪᓗᑎᒡᓗ ᑎᑎᕋᖅᓯᒪᔪᓂᒃ 

ᐊᑐᖅᑕᐅᓪᓗᐊᑕᖅᐸᒃᑐᓄᓪᓗ ᑐᓴᐅᒪᑎᑦᑎᓂᕐᒧᑦ.  

ᑲᑎᒪᔨᕋᓛᓄᑦ ᐱᖁᔨᕗᖔᓕᐊᖅ #7: ᐃᓕᖅᑯᓯᓕᕆᔨᒃᑯᑦ ᐅᖃᐅᓯᕐᓄᑦ ᐱᖁᔭᖓᓂᑦ 

ᐊᑐᓕᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᑦ ᖃᓄᐃᓕᖓᓂᖏᑦ 
 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᖏᑦᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ ᐃᓗᓕᖃᖁᓪᓗᒋᑦ 

ᓇᓗᓇᐃᔭᖅᓯᒪᔪᓂᒃ ᒫᓐᓇᓕᓴᕐᓂᒃ ᖃᓄᐃᓕᖓᓕᕐᒪᖔᑕ ᐃᓐᓄᒃᑕᐅᓂᖏᑦ ᐃᖅᑲᓇᐃᔮᑦ ᑐᑭᓯᒋᐊᕈᓐᓇᕐᓂᕐᒧᑦ 

ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂᒃ ᐊᓪᓚᕝᕕᖕᒥ ᒐᕙᒪᓕᕆᔨᒃᑯᓐᓂ. 

ᓄᓇᕗᑦ ᒐᕙᒪᒃᑯᑦ ᑭᒡᒍᑎᖓ 7 

ᑕᐃᒪᙵᑦ ᓯᑎᐱᕆ 2024−ᖑᓚᐅᖅᑎᓪᓗᒍ, ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᓕᕆᕝᕕᒃ ᐊᒃᓱᕉᑎᖃᒃᑲᓐᓂᓚᐅᖅᐳᑦ 

ᓴᖅᑭᑦᑎᓇᓱᒃᖢᑎᒃ ᐃᖅᑲᓇᐃᔭᖅᑎᑭᒃᓴᕐᓂᕐᒥᒃ ᐅᖃᐅᓯᕐᓄᑦ ᐱᖁᔭᕐᒥ ᐊᑐᓕᖅᑎᑦᑎᔨᓂᒃ. ᑖᒃᑯᐊ ᐱᓇᔫᑕᐅᓚᐅᖅᑎᓪᓗᒋᑦ, 

ᐱᖓᓱᑦ ᐃᖅᑲᓇᐃᔭᓚᐅᑲᒃᑎᑕᐅᔪᑦ ᐃᖅᑲᓇᐃᔭᖅᑎᑖᕆᔭᐅᓚᐅᖅᐳᑦ, ᐊᒻᒪ ᐊᑕᐅᓯᖅ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ 

ᓅᑕᐅᓯᒪᓪᓗᑎᒃ ᐱᓕᕆᐊᒃᓴᖏᑦ ᐱᓕᕆᐊᖑᓚᐅᖅᐳᑦ. ᑖᓐᓇᐅᑎᓪᓗᒍ, ᐊᐅᓚᑦᑎᔨᐅᑉ ᐃᓂᖓ 

ᐃᓐᓄᒃᑕᐅᓯᒪᔪᓐᓃᓚᐅᖅᑐᖅ. ᐃᖅᑲᓇᐃᔮᒧᑦ ᐱᒋᐊᖅᑎᑦᑎᔪᒪᔾᔪᑎ ᑖᔅᓱᒧᖓ ᐃᖅᑲᓇᐃᔮᒃᓴᒧᑦ ᑐᓐᓂᖅᑯᑕᐅᓯᒪᓕᖅᑐᖅ 

ᒫᓐᓇᓗ ᐅᑕᖅᑭᓪᓗᓂ ᐃᖅᑲᓇᐃᔮᒃᓴᒧᑦ ᓴᖅᑭᑕᐅᓛᕋᓱᒋᔭᐅᔪᖅ. ᒫᓐᓇᐅᔪᒃᑯᑦ, ᐱᓕᕆᕝᕕᒃ ᐃᖅᑲᓇᐃᔭᖅᑎᑖᒃᑲᓐᓂᖅᓯᒪᔪᑦ 

ᐃᖅᑲᓇᐃᔭᑲᐃᓐᓇᖃᑦᑕᓂᐊᖅᑐᒥᑦ ᐃᓂᑖᕆᔭᐅᑲᐃᓐᓇᕐᓂᐊᖅᑐᒥᑦ ᓇᓗᓇᐃᖅᓯᓂᕐᒥᓪᓗ ᑲᔪᓰᓐᓇᖅᑐᒥᑦ ᐱᔨᑦᑎᕋᕐᓂᕐᒥᑦ. 

ᔪᓚᐃ 31, 2025−ᒥ ᐱᒋᐊᖅᖢᓂ, ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑎᑕᐅᓂᖏᑦ ᐊᒻᒪ ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᑦ ᐱᓕᕆᐊᖑᐃᓐᓇᖅᐳᑦ, ᐊᒻᒪ ᐊᐅᓚᔪᓐᓇᕐᓂᖓ ᑖᒃᑯᓇᓂ ᐱᓕᕆᕝᕕᖕᒥ ᐃᓚᖓᒍᑦ 

ᐅᑎᖅᑎᑕᐅᓯᒪᓕᖅᑐᖅ. ᐊᑕᐅᓯᒃᑲᓐᓂᕐᒥᒃ ᐃᓐᓄᒃᓯᒪᙱᑦᑐᖃᓛᕋᓱᒋᔭᐅᕗᖅ ᐋᒡᒌᓯ 2025 ᕿᑎᐊᓂ ᓯᖓᐃᓂᕐᒧᑦ 

ᓄᖅᑲᖓᔪᖃᕐᓂᖓᓄᑦ. ᐃᖅᑲᓇᐃᔭᖅᑎᑖᕋᓱᐊᕐᓂᖅ ᒫᓐᓇᐅᔪᖅ ᐱᕙᓪᓕᐊᔪᖅ ᑖᓐᓇ ᐃᓐᓄᒃᓯᒪᙱᑦᑐᖅ ᐃᓐᓄᒃᑕᐅᓗᓂ 

ᕿᓚᒻᒥᐅᔪᒃᑯᑦ ᐊᔪᙱᔾᔪᑎᓕᖕᒧᑦ ᓂᕈᐊᒐᒃᓴᒧᑦ. 

ᐅᐃᒍᖓ 

ᐅᐃᒍᖓ A: ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖓ 1505 – ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ 

ᑮᓇᐅᔭᖅᑖᒃᑲᓐᓂᕈᓯᐊᑦ 

 

 

  
ᒪᕐᕉᖕᓂᑦ ᐅᖃᐅᓯᖃᕐᓂᕐᒧᑦ ᑮᓇᐅᔭᖅᑖᒃᑲᓐᓂᕈᑎᑦ  

ᐱᔾᔪᑎᖓ  
1. ᐃᖅᑲᓇᐃᔭᖅᑎᑦᑎᔨ ᐊᑭᓖᕙᓪᓗᓂ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᐃᑲᔫᑎᒥᒃ ᐃᖅᑲᓇᐃᔭᖅᑎᓄᑦ, ᐊᓯᖏᓐᓄᑦ 

ᐃᖅᑲᓇᐃᔭᖅᑎᓄᑦ ᑐᓂᔭᐅᓯᒪᔪᓄᑦ ᑐᑭᓕᐅᕆᓂᕐᒧᑦ ᑐᓵᔨᐅᓂᕐᒧᓪᓗ ᐃᖅᑲᓇᐃᔮᖏᑦᑕ 

ᓇᓗᓇᐃᔭᖅᓯᒪᓂᖏᓐᓂᒃ, ᐊᑐᖃᑦᑕᕆᐊᖃᖅᑐᓄᑦ ᒪᕐᕉᖕᓂᒃ ᐅᖓᑖᓄᓪᓘᓐᓃᑦ ᐃᓕᑕᕆᔭᐅᓯᒪᔪᓂᒃ 

ᐅᖃᐅᓯᕐᓂᒃ ᓄᓇᕗᒻᒥ.  
  

ᑐᒃᓯᕋᐅᑎ  

2. ᐅᑯᐊ ᖃᐅᔨᒪᔾᔪᑎᑦ ᐱᓕᕆᔾᔪᑏᓪᓗ ᑐᕌᖓᔪᑦ ᑕᒪᐃᓐᓄᓕᒫᖅ ᐃᖅᑲᓇᐃᔭᖅᑎᓕᒫᓄᑦ.  
  

ᑐᑭᖏᑦ  
3.  ᐅᖃᐅᓰᑦ ᐃᓕᑕᕆᔭᐅᓯᒪᔪᑦ ᓄᓇᕗᒻᒥ ᐅᑯᐊᖑᕗᑦ, ᖃᓪᓗᓈᑐᑦ, ᐅᐃᕖᑐᑦ, ᐃᓄᒃᑐᑦ ᐊᒻᒪ 

ᐃᓄᐃᓐᓇᖅᑐᓐ.  

  

ᒪᓕᒋᐊᓖᑦ  
4. ᒥᓂᔅᑕᐃᑦ ᑐᒡᓕᖏᑦ ᐃᓱᒪᓕᐅᕆᓲᑦ ᖃᓄᖅ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐱᔨᑦᑎᕋᐅᑎᖃᓲᖑᖕᒪᖔᑕ. 

ᐱᔨᑦᑎᕋᕐᓂᖅ ᑐᕌᖓᕗᖅ ᓇᓗᓇᐃᖅᑕᐅᓯᒪᔪᓄᑦ ᐃᖅᑲᓇᐃᔮᓄᑦ. ᑖᒃᑯᐊ ᐃᖅᑲᓇᐃᔮᑦ "ᒪᕐᕉᖕᓂᒃ 

ᐅᖃᐅᓯᖃᕆᐊᓖᑦ" ᐃᖅᑲᓇᐃᔮᖏᓐᓂᑦ ᓇᓗᓇᐃᔭᖅᓯᒪᓂᖏᓐᓂᑦ ᐱᓕᕆᐊᒃᓴᖏᓐᓂᒡᓗ ᑲᒪᒋᔭᒃᓴᖏᓐᓂᒡᓗ 

ᐃᑲᔪᖅᑐᐃᔪᓂᑦ ᐱᔭᕆᐊᓕᖕᓂᑦ.  

   
  
  

ᑮᓇᐅᔭᓕᐊᑦ ᐃᑲᔫᓯᐊᓪᓗ  

  

  
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖓ  

ᒪᕐᕉᖕᓂᑦ ᐅᖃᐅᓯᖃᕐᓂᕐᒧᑦ  ᐊᒡᒍᖅᓯᒪᓂᖓ 1505  

(1) ᐅᑯᐊ ᐊᑐᖅᑕᐅᔭᕆᐊᓖᑦ ᐊᑐᖅᑐᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᖅᑲᓇᐃᔮᒃᓴᓄᑦ:  
  

• ᐊᑕᐅᓯᐅᙱᑦᑐᒥᑦ ᐅᖃᐅᓯᕐᒥᑦ ᐱᔭᕆᐊᖃᖅᐳᑦ ᓈᒻᒪᒃᑐᒥᑦ ᐱᔨᑦᑎᕋᖁᓪᓗᒋᑦ  
  

(2) ᐃᖅᑲᓇᐃᔮᓕᒫᑦ ᕿᒥᕐᕈᔭᐅᓲᑦ ᐊᖏᖅᑕᐅᓲᖑᓪᓗᑎᒡᓗ ᐃᖅᑲᓇᐃᔮᑦ ᖃᐅᔨᓴᖅᑕᐅᔪᓄᑦ.  
  

(3) ᐅᑯᐊᓕᒫᖅ ᐆᒃᑑᑕᐅᔪᑦ ᖃᓄᐃᑦᑑᓂᖏᓐᓄᑦ ᐃᖅᑲᓇᐃᔮᑦ ᐊᖏᖅᑕᐅᒐᔪᒃᑐᑦ:  
  

• ᑭᒃᑯᑐᐃᓐᓇᕐᓄᑦ ᑐᓴᐅᒪᑎᑦᑎᔩᑦ  
• ᐃᓕᓐᓂᐊᕐᕕᐊᕈᓯᕐᒥ ᐃᑲᔪᖅᑎᑦ  
• ᓄᓇᓕᖕᓂ ᐃᓗᐊᖅᓴᐃᔨᑦ  
• ᐋᓐᓂᐊᕕᐊᓗᖕᒥᑦ ᐃᓗᐊᖅᓴᐃᔨᑦ  
• ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᓂᒃ ᐱᕚᓪᓕᖅᑎᑦᑎᓂᖅ ᐃᓕᓐᓂᐊᖅᑎᑦᑎᔩᓪᓗ  
• ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᑦ  

  
ᐊᐱᕆᓕ 3,  1  

• ᐃᖅᑲᖅᑐᐃᕕᓕᕆᔨᑦ  
• ᐃᓄᓕᕆᔩᑦ  

  

5. ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖏᑕ ᓇᓗᓇᐃᔭᐅᑎᖏᑦ ᓇᓗᓇᐃᖅᓯᒃᐸᑦ ᐱᔭᒃᓴᕆᔭᐃᓐᓇᐸᓗᖏᑦ 

ᐊᑐᕆᐊᖃᖅᑐᑦ ᐊᓯᖓᓂ ᐅᖃᐅᓯᕐᒥᑦ ᐊᒻᒪᓗ ᐱᔪᓐᓇᖅᑎᑕᐅᙱᑦᑐᑦ ᒪᕐᕉᖕᓂᑦ ᐅᖃᐅᓯᓕᖕᓄᑦ 

ᑮᓇᐅᔭᖅᑖᒃᑲᓐᓂᕈᑎᒥᑦ. ᐊᑭᓕᖅᑕᐅᕙᒌᓲᑦ ᐅᖃᐅᓯᕐᓂᒃ ᐊᓯᖏᓐᓂᒃ ᐊᑐᕐᓂᕐᒧᑦ ᖃᐅᔨᓴᖅᑕᐅᓂᒃᑯᑦ 

ᐃᖅᑲᓇᐃᔮᖓᑎᒍᑦ. ᑐᑭᓕᐅᑎᓗᒍ:  
  

• ᑐᓵᔩᑦ/ᑐᑭᓕᐅᕆᔩᑦ  
• ᒪᓕᒐᓕᕆᓂᕐᒧᑦ ᑐᑭᓕᐅᕆᔩᑦ  
• ᐅᖃᐅᓯᓕᕆᔩᑦ  

6. ᒥᓂᔅᑕᐅᑉ ᑐᒡᓕᐊᑕ ᐊᖓᔪᖅᑳᖓ ᓇᒃᓯᐅᔾᔨᓪᓗᓂ ᑐᒃᓯᕋᐅᑎᒥᒃ ᐃᖅᑲᓇᐃᔮᒧᑦ ᐱᔪᓐᓇᖁᓪᓗᒍ ᒪᕐᕉᖕᓂᒃ 

ᐅᖃᐅᓯᖃᕐᓂᕐᒧᑦ ᑮᓇᐅᔭᖅᑖᒃᑲᓐᓂᕈᑎ ᐃᖅᑲᓇᐃᔮᒧᑦ ᖃᐅᔨᓴᖅᑕᐅᓂᕐᒧᑦ.  
  

7. ᐃᖅᑲᓇᐃᔮᓄᑦ ᖃᐅᔨᓴᕐᓃᑦ ᕿᒥᕐᕈᔭᐅᓯᒪᔪᑦ ᑐᒃᓯᕋᐅᑎᒥᑦ ᐊᖏᖅᑕᐅᓪᓗᑎᒡᓗ ᐋᒃᑳᖅᑕᐅᓪᓗᑎᒡᓘᓐᓃᑦ 

ᒪᕐᕉᖕᓂᑦ ᐅᖃᐅᓯᓕᖕᓄᑦ ᑮᓇᐅᔭᖅᑖᒃᑲᓐᓂᕈᑎᒧᑦ ᓇᓗᓇᐃᖅᑕᐅᑎᓯᒪᔪᑦ.  

8. ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᓲᖑᕗᑦ ᐊᖏᖅᑕᐅᓯᒪᔪᓂᒃ ᒪᕐᕉᖕᓂ ᐅᖃᐅᓯᓕᖕᓄᑦ ᐃᑲᔫᓯᐊᓂᒃ 

ᐊᑭᓕᖅᑕᐅᔪᒪᔪᓂᒃ.  
  
  

ᐱᔪᓐᓇᕐᓂᖃᖅᑐᑦ ᖃᐅᔨᒋᐊᕐᕕᐅᔪᓐᓇᖅᑐᓪᓗ  
9. ᐱᓪᓗᐊᑕᖅ ᑲᑐᔾᔨᖃᑎᒌᒃᖢᓂ ᐊᖏᖃᑎᒌᒍᑎ ᐅᑯᓄᖓ, ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᖃᑐᔾᔨᖃᑎᒌᖓᑦ ᑎᑎᕋᖅᓯᒪᓂᓕᒃ 24.13  

10. ᐊᐅᓚᑦᑎᔨᒻᒪᕇᑦ ᑭᑭᑕᐅᓯᒪᔪᓪᓗ ᐃᖅᑲᓇᐃᔭᖅᑏᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 

ᑮᓇᐅᔭᖅᑖᒃᑲᓐᓂᕈᓯᐊᑦ  
  
  

ᖃᐅᔨᒋᐊᕐᕕᒃᓴᑦ  

11. ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᒃᑲᓐᓂᕈᒪᒍᕕᓪᓘᓐᓃᑦ, ᐅᓇ ᖃᐅᔨᒋᐊᕐᕕᒋᓗᒍ:  
  

ᑐᑭᒧᐊᒃᑎᑦᑎᔨ, ᐃᖅᑲᓇᐃᔮᓄᑦ 

ᖃᐅᔨᓴᕈᑎᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᒻᒥᑦ  
975- 6227  

  
ᐊᐱᕆᓕ 3,  2  

 

  

   
  
  

ᑮᓇᐅᔭᓕᐊᑦ ᐃᑲᔫᓯᐊᓪᓗ  

  

  
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖓ  

ᒪᕐᕉᖕᓂᑦ ᐅᖃᐅᓯᖃᕐᓂᕐᒧᑦ  ᐊᒡᒍᖅᓯᒪᓂᖓ 1505  

ᐅᐃᒍᖓ B: ᐃᓄᐃᑦ ᐅᖃᐅᓯᖏᓐᓂᑦ ᐱᔪᒪᓕᖅᑎᑦᑎᔾᔪᑎ ᐊᑐᐊᒐᖓ  

 

   ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᑦ  

ᐃᓄᒃᑐᑦ ᐅᖃᐅᓯᖓᓐᓅᖓᔪᒧᑦ ᐊᑐᐊᒐᖅ  
  

  

ᐊᑐᐊᒐᐅᑉ ᐅᖃᐅᓯᖅᑕᖓ  

ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᖅ (ILPA) ᖃᐅᔨᓴᑦᓯᐊᕈᑕᐅᔪᖅ ᒐᕙᒪᒃᑯᖏᑦ ᓄᓇᕗᑦ (GN) 

ᓇᓗᓇᐃᔭᐃᒐᓗᐊᕐᒪᖔᑕ ᐊᑐᓕᖅᑐᑦᓯᓗᑎᓪᓗ ᖃᐅᔨᓴᕈᑎᑦᓴᓂᒃ ᐊᑐᖅᑕᐅᓂᖅᓴᐅᖁᓪᓗᒍ ᐃᓄᒃᑐᑦ ᐅᖃᐅᓯᖓᑦ 

ᐃᖅᑲᓇᐃᔭᕐᕕᒻᒥ ᐅᖃᐅᓯᐅᖁᓪᓗᒍ ᓄᓇᕗᒻᒥ ᖃᐅᔨᓴᑦᓯᐊᕐᓗᑎᓪᓗ ᐱᔨᑦᓯᕋᐅᑏᑦ ᐊᑐᐃᓐᓇᐅᑎᑕᐅᒐᓗᐊᕐᒪᖔᑕ ᐃᓄᐃᑦ 

ᐅᖃᐅᓯᖓᓐᓂ. ᓄᓇᕗᑦ ᒐᕙᒪᒃᑯᖏᑦ ᐊᒃᓲᕉᑎᖃᕐᒪᑕ ᐃᖅᑲᓇᐃᔭᖅᑎᖁᑎᒥᓂᒃ ᐃᓄᒃᑐᑦ ᐅᖃᓪᓚᖃᑦᑕᖁᔨᓪᓗᑎᒃ 

ᐱᓕᕆᕝᕕᖕᒥᓃᓐᓂᕐᒥᓂᒃ ᐃᓄᑐᐃᓐᓇᕐᓄᑦ ᐱᔨᑦᑎᕋᖅᑎᓪᓗᒋᑦ. ᐃᓄᒃᑐᑦ ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᖅ 

ᐃᑲᔪᖅᓯᕈᑕᐅᕙᒃᐳᖅ ᐃᖅᑲᓇᐃᔭᖅᑏᑦ ᐃᓄᒃᑑᕈᓐᓇᕐᓂᕐᒥᓂᒃ ᐊᔪᕈᓐᓃᒃᑲᓐᓂᕈᒪᒍᑎᒃ ᐱᓕᕆᕝᕕᖕᒥᓂᒃ ᐊᔾᔨᒌᙱᑦᑐᓄᑦ 

ᐱᔨᑦᑎᕋᐅᑎᖃᖃᑦᑕᖅᖢᑎᒃ ᐃᓄᑐᐃᓐᓇᕐᓄᑦ ᐊᒻᒪᓗ ᐊᑭᓕᖅᓱᖅᑕᐅᔾᔪᑎᒋᕙᒃᑭᕙᐃᑦ ᐊᔪᙱᓐᓂᖏᑦ ᒪᓕᒃᖢᒋᑦ.    

  

ᑐᙵᕕᖏᑦ   

ᐅᓇ ᐊᑐᐊᒐᖅ ᑐᙵᕕᖃᖅᑐᖅ ᐅᑯᓂᖓ:  

  
ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᖅ ᐊᖅᑯᑎᒋᓗᒍ ᓄᓇᕗᑦ ᒐᕙᒪᒃᑯᖏᑦ ᐆᒻᒪᐃᒋᐊᕐᓂᕐᒥᒃ ᐊᒻᒪ ᖃᐅᑕᒫᖅ 

ᐊᑐᐃᓐᓇᐅᔭᓕᕐᓂᕐᒥᒃ ᑐᕌᒐᖃᖅᑐᐃᑦ ᐃᓄᒃᑑᕈᓐᓇᕐᓂᐊᕐᒪᑕ ᓄᓇᕗᒻᒥᐅᑦ.   

ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᔪᐊᖅ (OLA) ᐃᓕᑕᖅᓯᓂᖃᕐᒪᑦ ᐃᓄᒃᑐᑦ ᐅᖃᐅᓯᖓᑦ ᓄᓇᕗᒻᒥᐅᓄᑦ 

ᐅᖃᐅᓯᓪᓗᐊᑕᕆᔭᐅᓂᖓᓂᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᖢᓂ, ᐱᔨᑦᑎᕋᖅᑕᐅᔪᓐᓇᖅᖢᑎᒃ, ᑐᑦᑕᕐᕕᐅᔪᒥᒃ 

ᐅᕝᕙᓘᓃᑦ ᓇᓕᐊᖕᓂᒃ ᑎᑎᕋᕐᕕᖓᓂᖔᖅᑐᒥᒃ ᓄᓇᕗᑦ ᒐᕙᒪᒃᑯᖏᓂᑦ ᓇᓕᐊᖕᓂᓘᓃᑦ ᑎᒥᒥᒃ ᓴᖅᑭᓯᒪᔭᖓᓂᒃ.  

ᐱᔨᑦᑎᕋᕐᓗᓂ ᐃᓄᒃᑎᑐᑦ ᐅᖃᐅᓯᖃᖅᑐᒥᒃ ᓄᓇᕗᒻᒥ, ᓄᓇᕗᑦ ᒐᕙᒪᒃᑯᖏᑦ ᐱᔫᒥᓵᕈᑎᓂᒃ ᓴᖅᑭᑦᑎᓯᒪᖕᒪᑕ 

ᓴᙱᒃᑎᒋᐊᕈᑕᐅᓇᓱᖕᓂᐊᖅᑐᒥᒃ ᐅᖃᓪᓚᒍᓐᓇᕐᓂᕐᒥᓂᒃ, ᓈᓚᒍᓐᓇᕐᓂᕐᒥᓂᒃ, ᐅᖃᓕᒫᕈᓐᓇᕐᓂᕐᒥᒃ, ᐊᒻᒪᓗ 

ᑎᑎᕋᕈᓐᓇᕐᓂᕐᒥᒃ ᐃᓄᒃᑐᑦᖓᔪᓂᒃ.   

  

ᐃᓄᐃᑦ ᖃᐅᔨᒪᔭᑐᖃᖏᑦ:   

ᑖᓐᓇ ᐊᑐᐊᒐᖅ ᑐᑭᒧᐊᒍᑎᖃᕐᓂᐊᖅᑐᖅ, ᑎᑎᖅᑲᓕᕆᔭᐅᓗᓂᓗ ᐅᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᑦ 

ᒪᓕᒃᑕᐅᓗᑎᒃ:  

ᖃᓄᕐᑑᕐᓂᖅ: ᓴᓇᑐᓂᖅ ᐃᓱᒪᑦᓴᖅᓯᐅᕈᓐᓇᕐᓂᕐᓗ – ᐅᓇ ᐊᑐᐊᒐᖅ ᐃᑲᔪᖅᑐᐃᔪᖅ ᑲᑦᓱᖓᐃᓵᕆᑦᓱᓂᓗ ᒐᕙᒪᒃᑯᑦ ᓄᓇᕗᒻᒥ 

ᐃᖅᑲᓇᐃᔭᖅᑎᖏᓐᓂᒃ ᐃᓄᑦᑎᑐᑦ ᐅᖃᐅᓯᕐᒨᖓᔪᓂᒃ ᐱᒋᐅᖅᐸᓪᓕᐊᖁᓪᓗᒋᑦ. ᐃᓄᒃᑐᑦ ᐅᖃᕈᓐᓇᑦᓯᐊᕐᓂᖅ 

ᖃᐅᔨᓴᑦᓯᐊᕈᑕᐅᓂᐊᖅᑐᖅ ᐱᖅᑯᓯᕐᒧᑦ ᐊᑦᑐᐊᓂᖅᐹᓂᒃ ᐱᔨᑦᓯᕋᐅᑎᓂᒃ ᐊᑐᐃᓐᓇᐅᑎᑕᐅᔪᓂᒃ ᓄᓇᕗᒻᒥᐅᓄᑦ.   

  
ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ: ᐱᓕᕆᖃᑎᒌᓐᓂᖅ ᑕᕝᕗᖓᖓᓴᐃᓐᓇᖅᑐᓂᒃ – ᐅᓇ ᐊᑐᐊᒐᖅ ᐱᕕᖃᖅᑎᑦᓯᔪᖅ 

ᒐᕙᒪᒃᑯᖏᓐᓂᒃ ᓄᓇᕗᑦ ᐃᖅᑲᓇᐃᔭᖅᑎᖏᓐᓂᓪᓗ ᐱᓕᕆᖃᑎᒌᖁᓪᓗᒋᑦ ᐊᑐᖅᑕᐅᓂᖅᓴᐅᓕᕐᓗᓂ ᐃᓄᒃᑐᑦ ᐅᖃᐅᓯᖅ 

ᐱᕚᓪᓕᖅᑎᑕᐅᓗᑎᓪᓗ ᐱᔨᑦᓯᕋᐅᑏᑦ ᑕᖅᑲᐅᖓᖓᔪᑦ ᐃᓄᓐᓄᑦ.   

  
ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ: ᐱᔭᕆᐅᖅᓴᕐᓂᖅ ᑕᑯᓐᓈᕐᓂᒃᑯᑦ, ᐅᖃᐅᔾᔭᐅᒋᐊᖃᑦᑕᕐᓂᒃᑯᑦ, ᐱᔭᕆᐅᖅᓴᓂᒃᑯᑦ ᐊᔪᐃᓐᓇᓂᒃᑯᓪᓗ − ᐅᓇ 

ᐊᑐᐊᒐᖅ ᐱᕕᖃᖅᑎᑦᓯᔪᖅ ᐃᖅᑲᓇᐃᔭᖅᑎᓂᒃ ᐊᑐᐃᓐᓇᖃᕈᓐᓇᕐᓂᕐᒥᒃ ᐃᓕᓐᓂᐊᕐᓂᕐᒥᒃ ᐱᕙᓪᓕᐊᑦᓯᐊᖁᓪᓗᒍ ᐃᓄᒃᑐᑦ 

ᐅᖃᕈᓐᓇᕐᓂᖓᑦ ᐱᕙᓪᓕᐊᑦᓯᐊᖏᓐᓇᕐᓗᓂᓗ.   
  
ᐱᔨᑦᓯᕐᓂᖅ: ᐱᔨᑦᓯᕐᓂᖅ ᐊᑐᐃᓐᓇᐅᑎᑦᓯᓂᕐᓗ ᓇᒻᒥᓂᕆᔭᒥᓄᑦ ᐊᒻᒪᓗ/ᐅᕝᕙᓗ ᓄᓇᓕᓐᓄᑦ – ᐅᓇ ᐊᑐᐊᒐᖅ ᑲᐅᔨᒪᔭᐅᑎᑦᓯᔪᖅ 

ᑲᑦᓱᖓᐃᓵᕆᑦᓱᓂᓗ ᐃᖅᑲᓇᐃᔭᖅᑎᓂᒃ ᐅᖃᕈᓐᓇᑦᓯᐊᕐᓂᖅᓴᐅᖁᓪᓗᒋᑦ ᐃᓄᐃᑦ ᐅᖃᐅᓯᖓᓐᓂᒃ ᐊᑐᕐᓗᑎᒃ 

ᓄᓇᕗᒻᒥᐅᓕᒫᓄᑦ.   

  
  
ᐊᑐᖅᑕᐅᓂᖓ:   

ᑖᓐᓇ ᐊᑐᐊᒐᖅ ᑕᒪᐃᓐᓄᑦ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᓅᖓᔪᖅ ᐊᒻᒪ ᒐᕙᒪᒃᑯᓐᓄᑦ ᑎᒦᑦ 

ᓴᖅᑭᑕᐅᔪᕕᓂᕐᓄᑦᑕᐅᖅ ᑐᕌᖓᒋᓪᓗᓂ, ᐃᓚᐅᖃᑕᐅᓪᓗᑎᒃ ᐃᖅᑲᓇᐃᔭᖅᑎᐅᓚᐅᑲᑐᐃᓐᓇᖅᑐᑦ ᐊᒻᒪ ᐃᓇᖏᖅᑎᐅᔪᑦ.  

ᑖᓐᓇ ᐊᑑᑎᖃᙱᑦᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᔾᔪᑎᖃᖅᖢᓂ ᐃᒻᒥᒃᑯᑦᑕᐅᖅ 

ᐃᖅᑲᓇᐃᔭᖅᑏᑦ ᐊᖏᕈᑎᖃᕐᒪᑕ ᐱᓕᕆᔨᐅᓂᕐᒧᑦ.  

ᑖᓐᓇ ᐊᑐᐊᒐᖅ ᐊᑑᑎᖃᙱᒻᒥᔪᖅ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᒃᑯᓐᓄᑦ ᐱᔾᔪᑎᖃᖅᖢᑎᒃ ᐊᔾᔨᒐᓚᖓᓂᒃ 

ᐱᖓᓱᐃᓕᖅᑲᖓᔪᒥᒡᓕ ᐃᓄᒃᑎᑑᖅᐸᖕᓂᕐᒧᑦ ᐃᑲᔫᓯᐊᖅᐸᖕᒪᑕ.  

ᑖᓐᓇ ᐊᑐᐊᒐᖅ ᐊᑑᑎᖃᙱᒻᒥᔪᖅ ᐃᓄᖕᓄᑦ ᑐᓵᔨᑖᕆᔭᐅᓯᒪᔪᓄᑦ ᐱᓕᕆᐊᖃᖅᑐᓄᓪᓗ ᑐᑭᓕᐅᕆᔨᐅᓂᕐᒥᒃ 

ᐊᒻᒪᓗ/ᐅᕝᕙᓗᓃᑦ ᑐᑭᓕᐅᕆᔩᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᓕᖅᓱᖅᑕᐅᕙᒃᑯᑎᒃ ᐃᓄᒃᑐᑦᕈᓐᓇᕐᓂᕐᒥᓄᑦ, 

ᐱᓕᕆᐊᖏᑦᑕ ᐃᓚᒋᓂᖓᓄᑦ.  

  
   
ᑐᑭᖏᑦ  

ᕿᒥᕐᕈᔨ: ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ (IUT) ᑎᓕᓯᒪᔭᖏᓪᓘᓐᓃᑦ. ᕿᒥᕐᕈᓂᖃᕐᓂᐊᖅᑐᑦ. ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᖃᐅᔨᓴᕈᑎᖃᓲᖑᕗᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᓂᒃᐃᓄᒃᑐᑦ ᐅᖃᐅᓯᖅ 

ᐊᔭᐅᕆᒋᐊᕈᑎᒥᒃ ᑐᒃᓯᕋᐅᑎᒋᓗᒋᑦ. ᐃᓄᒃᑐᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᕿᒥᕐᕈᖃᑦᑕᕐᓂᐊᖅᐳᑦ 

ᐃᓄᒃᑎᑑᒃᑲᐅᓂᕐᒥᒃ ᐊᒻᒪ ᑐᑭᒧᐊᒍᑎᒃᓴᓂᒃ ᐅᖃᖅᐸᒡᓗᑎᒃ ᖃᓄᒃᑲᓐᓂᖅ ᐱᒋᐊᓪᓚᒃᑲᓐᓂᕈᓐᓇᕐᒪᖔᑕ 

ᐅᖃᕈᓐᓇᑦᑎᐊᕐᓂᕐᒧᑦ.  

ᐅᖃᕈᓐᓇᑦᑎᐊᖕᓂᖅ: ᐅᖃᓕᒫᕈᓐᓇᕐᓂᖅ ᐅᖃᑦᑎᐊᕈᓐᓇᕐᓂᕐᓘᓃᑦ ᐃᖅᑲᓇᐃᔭᖅᑎᐅᔪᖅ ᕿᒥᕐᕈᔭᐅᔭᐅᓚᐅᖅᑎᓪᓗᒍ 

ᖃᐅᔨᒪᓂᖃᕐᒪᖔᖅ.  

  
ᐃᓄᒃᑐᑦ ᐅᖃᐅᓯᖓᑦ (ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑦ ᓴᐳᔾᔨᓂᕐᒧᑦ ᐱᖁᔭᕐᒥ); ᑐᑭᖃᖅᑐᖅ,  

(ᐊ) ᖁᒡᓗᖅᑐᒥ ᓴᓂᐊᓂᓘᓐᓃᑦ, ᐃᖃᓗᒃᑑᑦᑎᐊᖅ, ᕿᖓᐅᑦ ᐊᒻᒪᓗ ᐅᒥᒻᒪᒃᑑᖅ, ᐃᓄᐃᓐᓇᖅᑐᑦ;  

(ᐸ) ᓄᓇᓕᒋᔭᖏᓐᓂ ᖃᓂᒋᔭᖏᓐᓂᓘᓐᓃᑦ, ᐃᓄᒃᑎᑐᑦ; ᐊᒻᒪᓗ  

(ᑕ) ᑕᒪᕐᒥᒃ ᐃᓄᐃᓐᓇᖅᑐᑦ ᐃᓄᒃᑎᑐᓪᓗ ᑲᒥᓯᓇᖓᑦᑕ ᐊᐅᓚᑦᓯᔩᑦ ᑲᑎᒪᔨᖏᑦᑕ ᒪᓕᒐᖅᑎᒍᑦ 

ᐱᔭᕆᐊᖃᖅᑎᑐᐃᓐᓇᕆᐊᓕᖏᑦ ᐱᔪᓐᓇᖅᑎᓪᓗᒋᓪᓘᓐᓃᑦ.  

  
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ (ᐱᖁᔭᕐᒥ ᑕᐃᒍᖅᓯᒪᓂᖃᖅᑐᖅ): ᐃᓄᒃᑐᑦ ᐅᖃᐅᓯᖅ, ᖃᓪᓗᓈᑐᑦ ᐊᒻᒪ ᐅᐃᕖᑎᑐᑦ 

ᐃᓕᓴᕆᔭᐅᓯᒪᔪᑦ ᓄᓇᕗᒻᒥ ᐅᖃᓪᓚᐅᓯᐅᓂᖏᓐᓂᒃ.  

  

ᐱᓕᕆᐊᒃᓴᑦ ᑲᒪᒋᔭᒃᓴᓪᓗ  ᐃᓄᐃᑦ 

ᐅᖃᐅᓯᕐᓂᒃ ᑕᐃᒎᓯᓕᐅᖅᑏᑦ   

• ᑕᐃᒎᓯᓕᐅᖅᑎᒃᑯᑦ ᕿᒥᕐᕈᔨᐅᓂᐊᖅᑐᑦ ᓇᓗᓇᐃᖅᓯᔨᐅᓗᑎᒃ ᐃᓄᒃᑐᑦ ᐅᖃᐅᓯᖓᓐᓂᒃ ᐅᖃᕈᓐᓇᑦᓯᐊᕐᓂᒥᒃ 

ᒐᕙᒪᒃᑯᖏᓐᓂ ᓄᓇᕗᑦ ᐃᖅᑲᓇᐃᔭᖅᑎᖏᓐᓂᒃ. ᐱᖃᓯᐅᑎᔪᑦ ᐱᔪᓐᓇᕐᓂᐅᔪᓄᑦ ᖁᑦᓯᓕᕇᑦᑐᑦ ᐊᒻᒪᓗ 

ᐊᐅᓚᑦᓯᓂᖅ ᖃᐅᔨᓴᕐᓂᕐᓗ ᐋᖅᑭᓱᖅᓯᒪᓂᖓᓂᒃ ᐊᐅᓚᑕᐅᓂᖏᓐᓂᓪᓗ ᖃᐅᔨᓴᕈᑏᑦ, ᑐᓐᖓᕕᐅᓗᑎᒃ 

IUT−ᑯᑦ ᑎᓕᔭᐅᔾᔪᑎᒋᓯᒪᔭᖓᑦ ᐊᑖᓂ ᓴᐳᔾᔨᓂᕐᒧᑦ ᐱᖁᔭᕐᒥ. ᕿᒥᕐᕈᔭᐅᓂᕐᒧᑦ ᖃᐅᔨᔾᔪᑕᐅᕙᒃᑐᑦ 

ᑕᓪᓕᒪᓂᒃ ᐅᖃᐅᓯᕐᓂᒃ ᑐᑭᓕᐅᖅᓯᒪᔪᑦ (ᕿᑭᖅᑖᓘᑉ ᓂᒋᖓ, ᕿᑭᖅᑖᓘᑉ ᐅᐊᖕᓇᖓ, ᑭᕙᓪᓕᖅ, 

ᐃᓄᐃᓐᓇᖅᑐᓐ, ᐊᒻᒪ ᓇᑦᑎᓕᖕᒥᐅᑐᑦ).  

• ᑕᐃᒎᓯᓕᐅᖅᑎᒃᑯᑦ ᑎᒍᒥᐊᕐᓂᐊᖅᑐᖅ ᐱᕙᓪᓕᐊᑎᑦᓯᓂᕐᒥᒃ ᑎᑭᐅᒪᔭᕆᐊᓕᓐᓄᒃ ᑐᑭᖏᓐᓂᒃ ᐅᕝᕙᓗ 

ᐅᖃᐅᓯᔪᓂᒃ ᐃᓄᒃᑐᑦ ᐅᖃᐅᓯᖏᓐᓂ, ᐊᒻᒪᓗ ᐱᔪᓐᓇᕐᓂᐅᔪᓄᑦ ᖁᑦᓯᓕᕇᓐᓂᐅᔪᓂᒃ/ᑎᑭᐅᒪᔭᕆᐊᓕᓐᓂᒃ 

ᐃᓄᒃᑐᑦ ᐅᖃᐅᓯᖓᑦᑕ ᐊᑐᖅᑕᐅᓂᖓᓄᑦ ᑕᐃᒫᑦᓯᐊᕐᓂᖓᓄᓪᓘᓐᓃᑦ; ᐱᖃᓯᐅᑎᑦᓱᓂ ᐊᑦᑐᐊᓂᖓ 

ᐅᖃᓕᒪᒍᓯᐅᔪᓄᑦ ᐃᓄᒃᑐᑦ ᐅᖃᐅᓯᖓᓐᓂᒃ ᓄᓇᓕᖏᓐᓂ ᐊᑐᖅᑕᐅᔪᑦ;  

• ᑕᐃᒎᓯᓕᐅᖅᑎᒃᑯᑦ ᐱᕙᓪᓕᐊᑎᑦᓯᓂᐊᖅᑐᑦ, ᕿᒥᕐᕈᓗᑎᒃ, ᐃᓱᒪᓕᐅᕆᒍᑎᖃᕐᓗᑎᒃ ᐊᐅᓚᑦᓯᓗᑎᓪᓗ 

ᖃᐅᔨᓴᕈᑎᓂᒃ ᖃᐅᔨᓴᕈᑕᐅᔪᓂᒃ ᐃᓄᒃᑐᑦ ᐅᖃᐅᓯᖓᓐᓂᒃ ᐊᑐᕈᓐᓇᕐᓂᕐᒥᒃ ᐱᔾᔪᑕᐅᔪᓄᑦ ᓲᕐᓗ 

ᑲᑦᓱᖓᐃᓴᐅᑎᒧᑦ ᓇᓗᓇᐃᖅᑕᐅᓗᓂ ᐃᓅᑉ ᐃᓕᓐᓂᐊᖅᓯᒪᓂᖓ ᐃᖅᑲᓇᐃᔭᕈᓐᓇᕐᓂᖓᓗ ᐃᓄᒃᑐᑦ 

ᐅᖃᐅᓯᖓᓐᓂᒃ ᐊᑐᕐᓗᓂ.  
  

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓ  

• ᑎᑎᕋᖅᐸᓪᓕᐊᓂᐊᖅᑐᑦ ᓄᑖᙳᕆᐊᖅᓯᕙᒡᓗᑎᒡᓗ ᐊᒻᒪᓗ ᑐᑭᓯᒋᐊᕈᑏᑦ ᐅᕝᕙᓘᓃᑦ 

ᖃᐅᔨᒪᔭᐅᔪᖃᕆᐊᖃᖅᐸᑦ ᐃᓚᓕᐅᔾᔭᐅᕙᖕᓂᐊᖅᑐᑦ ᐱᔭᕆᐊᖃᕌᖓᒥᒃ;   

• ᐱᓕᕆᐊᒃᓴᖃᕐᓂᐊᖅᑐᑦ ᑐᓴᐅᒪᔭᐅᑎᑦᓯᕐᓂᒥᒃ ᑖᑦᓱᒪᓐᖓᑦ ᐊᑐᐊᒐᕐᒥᒃ ᖃᐅᔨᓴᕐᓂᕐᒥᓪᓗ ᖃᓄᖅ ᑖᓐᓇ 

ᐊᑐᖅᑕᐅᕙᖕᒪᖔᖅ; ᐊᒻᒪ  

• ᑕᑕᑎᕆᐊᓕᖕᒥᒃ ᓴᖅᑭᑦᑎᓂᐊᖅᐳᑦ ᑕᒪᑐᒧᖓ ᐱᒋᐊᖅᑎᑕᐅᔪᒧᑦ.   

ᑮᓇᐅᔭᓕᕆᔨᒃᑯᑦ  

• ᑎᑎᖅᑲᓕᕆᖃᑦᑕᕐᓂᐊᖅᑐᑦ ᐊᑭᓕᖅᓱᖅᑕᐅᔾᔪᑎᖓᓂᒃ ᑕᒪᑐᒧᖓ ᐅᖃᐅᓯᓕᕆᓂᕐᒧᑦ ᐱᓕᕆᐊᖑᔪᒧᑦ 

ᐱᓇᔪᒃᑐᓂᒃ. ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᑦ   

• ᐊᑐᐃᓐᓇᐅᑎᑦᓯᓂᐊᖅᑐᑦ ᐃᓄᒃᑐᑦ ᐅᖃᐅᓯᖓᓐᓂᒃ ᐃᓕᓐᓂᐊᑎᑦᓯᕐᒥᒃ ᐃᑲᔪᖅᑐᐃᔾᔪᑕᐅᔪᒥᒃ 

ᐃᖅᑲᓇᐃᔭᖅᑎᓂᒃ ᐱᕙᓪᓕᐊᑎᑦᓯᖁᓪᓗᒋᑦ ᖃᐅᔨᒪᓕᕐᐹᓪᓕᖁᓪᓗᒋᓪᓗ ᐃᓄᒃᑐᑦ ᐅᖃᐅᓯᖏᓐᓂᒃ.   

ᐃᖃᓇᐃᔭᖅᑎᖏᑦ:  

• ᐃᖅᑲᓇᐃᔭᖅᑏᑦ ᐊᑐᐃᓐᓇᖃᕈᒪᒍᑎᒃ ᐅᖃᐅᓯᕐᒥᒃ ᑲᑦᓱᖓᐃᓵᕆᒍᑎᒥᒃ ᓇᒻᒥᓂᖅ ᑎᒍᒥᐊᓂᐊᖅᑐᑦ 

ᐊᐅᓚᔾᔭᐃᒋᐊᕐᓂᕐᒥᒃ ᐱᔭᕇᔭᕐᓂᕐᒥᓪᓗ ᑐᑦᓯᕋᐅᑎᓅᖓᔪᓂᒃ, ᐱᖃᓯᐅᑎᑦᓱᓂ ᑐᑦᓯᕋᕐᓂᖅ ᐅᖃᐅᓯᕐᒥᒃ 

ᖃᐅᔨᓴᖅᑕᐅᖁᔨᓗᓂ ᓇᓗᓇᐃᖅᑕᐅᓯᒪᑦᓯᐊᖁᓪᓗᒍ.  
  
  

ᒪᓕᒋᐊᓖᑦ   

ᑐᓐᖓᕕᐅᑦᓱᓂ ᒐᕙᒪᒃᑯᑦ ᓄᓇᕗᒻᒥ ᑐᕌᒐᖓᑦ ᐃᓄᒃᑐᑦ ᐅᖃᐅᓯᖓᓐᓂᒃ ᐊᑐᖅᑕᐅᖃᑦᑕᖁᔨᓪᓗᑎᒃ ᑕᖅᑲᐅᖓ 

ᐱᔨᑦᓯᕋᐅᑎᓄᑦ, ᐃᖅᑲᓇᐃᔭᖅᑏᑦ ᑕᑯᑦᓴᐅᑎᑦᓯᔪᑦ ᐊᑐᕈᓐᓇᑦᓯᐊᕐᓂᕐᒥᒃ ᐊᑐᖃᑦᑕᕐᓂᕐᒥᓪᓗ ᐃᓄᒃᑐᑦ ᐅᖃᐅᓯᖓᓐᓂᒃ 

ᐃᖅᑲᓇᐃᔭᕐᕕᒻᒥ ᐊᑭᓕᖅᑐᖅᑕᐅᔾᔪᑎᖃᕐᓂᐊᖅᑐᑦ ᑐᓐᖓᕕᐅᓗᓂ ᖃᐅᔨᓴᖅᑕᐅᓯᒪᔪᖅ ᐅᖃᕈᓐᓇᑦᓯᐊᕐᓂᖓ.  

  
ᐅᖃᕈᓐᓇᕐᓂᕐᒧᑦ ᐊᑭᓕᐅᑕᐅᔪᖅ ᐱᖓᓲᓕᖅᑲᖓᔪᑦ ᖁᑦᓯᓕᕇᑦᑐᑦ ᑐᓐᖓᕕᐅᑦᓱᓂ ᐅᖃᕈᓐᓇᑦᓯᐊᕐᓂᖅ:  

1. ᐅᖃᕈᓐᓇᕐᓂᖅ – ᐅᖃᓕᒪᒍᓐᓇᕐᓗᓂ ᑐᑭᓯᓂᐊᓗᓂᓗ ᐃᓄᒃᑐᑦ ᐅᖃᐅᓯᖓᓐᓂᒃ ᐃᖅᑲᓇᐃᔮᒥᓂᒃ ᐊᑐᕈᓐᓇᕐᓗᓂᐅᒃ 

-  
$1,500/ᐊᕐᕌᒍᑕᒫᑦ;  

2. ᐅᖃᓕᒫᕈᓐᓇᑦᓯᐊᕐᓗᓂ ᑎᑎᕋᕈᓐᓇᑦᓯᐊᕐᓗᓂᓗ – ᐱᖃᐅᓯᐅᔾᔨᔪᖅ ᖁᑦᓯᓐᓂᓕᒻᒥᒃ (1) ᐊᒻᒪᓗ ᑎᑎᕋᕈᓐᓇᕐᓗᓂ 

ᐅᖃᓕᒫᕈᓐᓇᕐᓗᓂᓗ ᐅᖃᐅᓯᕐᒥᒃ - $2,400/ᐊᕐᕌᒍᑕᒫᑦ;  

3. ᐅᖃᐅᓯᓕᕆᔨᒻᒪᕆᒃ – ᐱᖃᓯᐅᑎᑦᓱᓂ ᖁᑦᓯᓐᓂᓕᒃ (1) ᐊᒻᒪᓗ (2) ᐊᒻᒪᓗ ᖃᐅᔨᒪᓂᖃᒻᒪᕆᓪᓗᓂ ᐃᓄᒃᑐᑦ 

ᐅᖃᐅᓯᖓᓐᓂᒃ ᓯᕗᓕᕈᑎᒋᒍᓐᓇᕐᓗᒍᓗ ᓯᕗᕙᖅᐸᓪᓕᐊᓂᕐᒧᑦ ᐃᓄᒃᑐᑦ ᐅᖃᐅᓯᖓᓐᓂ ᐃᖅᑲᓇᐃᔭᐅᑎᒋᓗᒍ 

ᑕᖅᑲᐅᖓ ᐱᔨᑦᓯᕋᐅᑎᓄᑦ − $5,000/ᐊᕐᕌᒍᑕᒫᑦ.  ᐅᖃᐅᓯᕐᒥᒃ ᐅᖃᕈᓐᓇᑦᓯᐊᕐᓂᖏᑦ ᒐᕙᒪᒃᑯᖏᓐᓂ ᓄᓇᕗᑦ 

ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᓂᐊᖅᑐᖅ ᐊᑐᕐᓗᑎᒃ ᐃᓄᒃᑐᑦ ᐅᖃᐅᓯᖓᓐᓂᒃ ᑲᑦᓱᖓᐃᓵᕆᓂᕐᒧᑦ ᖃᐅᔨᓴᕈᑎᓂᒃ.   

ᐅᖃᕈᓐᓇᑦᓯᐊᕐᓂᒧᑦ ᖃᐅᔨᓴᕈᑏᑦ ᐊᑐᖅᑕᐅᒋᐊᓖᑦ ᓇᓗᓇᐃᖅᓯᒍᑕᐅᓗᑎᒃ ᐅᖃᐅᓯᕐᒥᒃ ᐅᖃᕈᓐᓇᕐᓂᕐᒥᒃ. ᐃᓘᓐᓇᑎᒃ 

ᖃᐅᔨᓴᕈᑎᓪᓗᐊᑕᐅᔪᑦ ᐸᕐᓇᑕᐅᓂᐊᖅᑐᑦ ᐃᓄᒃᑐᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑎᓕᓯᒪᔭᖓᑦᑎᒍᓪᓘᓐᓃᑦ.  

ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᔪᑦ ᐃᓄᒃᑐᑦ ᐅᖃᐅᓯᖓᓐᓂᒃ ᑲᑦᓱᖓᐃᓵᕆᓂᕐᒧᑦ ᖃᐅᔨᓴᐅᑎᑎᒍᑦ 

ᐊᑐᐃᓐᓇᐅᑎᑦᓯᕕᐅᓂᐊᖅᑐᑦ ᐅᖃᐅᓯᕐᒥᒃ ᐃᓕᓐᓂᐊᕐᓂᐅᒋᐊᓕᓐᓂᒃ ᐃᓱᒪᓕᐅᕈᑕᐅᔪᓂᒃ ᐱᕚᓪᓕᕈᑎᑦᓴᓂᒃ 

ᐅᖃᕆᐅᕆᐊᒃᑲᓐᓂᕈᑎᑦᓴᓂᓪᓗ ᐃᓄᒃᑎᑐᑦ.  

ᐃᖅᑲᓇᐃᔭᖅᑏᑦ ᑎᑎᕋᖅᑕᐅᓯᒪᔪᑦ ᐊᑕᐅᓯᐅᓐᖏᑦᑐᒥᒃ ᐅᖃᐅᓯᖃᕐᓂᕐᒧᑦ (ᐃᓄᒃᑐᑦ) ᐃᓕᔭᐅᓂᐊᖅᑐᑦ ᐃᓄᒃᑐᑦ 

ᐅᖃᐅᓯᖏᓐᓄᑦ ᑲᑦᓱᖓᐃᒍᑎᑦᓴᓅᖓᔪᓄᑦ ᖁᑦᓯᓐᓂᓕᒻᒧᑦ 1 ᑐᓐᖓᕕᐅᓗᓂ.    

  
  
ᕿᒥᕐᕈᓂᐅᑉ ᐋᖅᑭᑦᓯᒪᓂᖓ 

ᖃᐅᔨᓴᕐᓂᖅ ᐱᖃᓯᐅᔾᔨᓂᐊᖅᑐᖅ:  

• ᐅᖃᐅᓯᒃᑰᖓᔪᒥᒃ ᐃᓗᓕᖃᕐᓗᓂ ᐃᖅᑲᓇᐃᔭᖅᑎ ᑭᐅᖃᑦᑕᕐᓗᓂ ᐊᐱᖅᑯᑕᐅᔪᓂᒃ ᐅᖃᖃᑎᖃᕈᓐᓇᕐᓗᓂᓗ 

ᖃᐅᔨᓴᖅᑐᒥᒃ;  

• ᐅᖃᓕᒫᕐᓂᕐᒥᒃ ᐃᖅᑲᓇᐃᔭᖅᑎ ᐅᖃᓕᒫᕐᓗᓂ ᑎᑎᕋᖅᓯᒪᔪᓂᒃ ᑭᐅᖃᑦᑕᕐᓗᓂᓗ ᐊᑦᑐᐊᔪᓂᒃ ᐊᐱᖅᑯᑎᓂᒃ;  

• ᑎᑎᕋᕐᓂᖅ ᐊᑕᐅᓯᐅᓐᖏᑦᑐᒥᓪᓗ ᑭᐅᔾᔪᑎᑦᓴᖃᕐᓗᑎᒃ ᐃᖅᑲᓇᐃᔭᖅᑎ ᓇᒻᒥᓂᖅ ᑎᑎᕋᕐᓗᓂ ᐃᓗᓕᖏᓐᓂᒃ 

ᐊᑦᑐᐊᓗᑎᒃ ᓂᐊᖁᖅᑕᕆᔭᐅᔪᒧᑦ ᐊᒻᒪᓗ ᑭᐅᖃᑦᑕᕐᓗᓂ ᐊᑕᐅᓯᐅᓐᖏᑦᑐᓂᒃ ᓂᕈᐊᕐᕕᑦᓴᖃᕐᓗᓂ.  
  

ᐃᓕᔭᐅᓂᖅ/ᓯᕗᕙᕆᐊᕐᓂᖅ  

ᐃᖅᑲᓇᐃᔭᖅᑏᑦ ᑐᑦᓯᕋᕈᓐᓇᖅᑐᑦ ᖃᐅᔨᓴᖅᑕᐅᒍᒪᓗᑎᒃ ᓇᓗᓇᐃᖅᓯᒍᒪᓗᑎᒃ ᐱᔪᓐᓇᕐᓂᕆᔭᒥᓂᒃ.  

ᐃᓕᔭᐅᒋᐊᓐᖓᕐᓂᕐᒨᖓᒍᓐᓇᖅᑐᑦ ᖁᑦᓯᓐᓂᓕᒻᒧᑦ 1 ᐊᐅᓚᓂᕐᒥ ᓯᕗᕙᕆᐊᕐᓗᑎᓪᓘᓐᓃᑦ ᖁᑦᓯᓂᖅᓴᒧᑦ ᑭᖑᕐᖓᒍᑦ 

ᐃᓕᓐᓂᐊᕐᓂᐅᑉ ᐱᕙᓪᓕᐊᓂᐅᓪᓗ ᐱᕚᓪᓕᑎᑦᓯᓂᕐᒧᑦ ᐅᖃᐅᓯᕐᒥᒃ. ᐋᖅᑭᓱᖅᑕᐅᓂᖏᑦ ᖃᐅᔨᓴᕐᓂᐅᔪᑦ 

ᑐᓐᖓᕕᖃᕐᓂᐊᖅᑐᑦ ᐊᑐᐃᓐᓇᐅᒍᓐᓇᕐᓂᖏᑦ ᖃᐅᔨᓴᖅᑐᑦᓴᐃᑦ. ᑭᐅᔭᐅᓂᖓ: ᐃᖅᑲᓇᐃᔭᖅᑎ ᐊᐱᕆᔪᓐᓇᓕᕋᔭᖅᐳᖅ 

ᖃᐅᔨᓴᕐᑕᐅᕝᕕᐅᓂᕐᒥᒃ ᓯᕗᒻᒧᐊᒃᑲᓐᓂᕈᒪᓗᓂ ᓇᓃᑎᑕᐅᓂᖓ ᖁᑦᑎᒃᓯᒋᐊᖅᑕᐅᖁᓗᒍ ᐊᕐᕌᒍᒥᒃ ᐊᑕᐅᓯᕐᒥᒃ 

ᓇᓃᑎᑕᐅᓂᕆᔭᒥᓃᕌᓪᓚᓚᐅᕐᓗᓂ.  

  

ᖃᐅᔨᓴᖅᑕᐅᓂᕐᒨᖓᔪᓂᒃ ᐅᓐᓂᕐᓘᑎᖃᕐᓂᖅ  

ᐃᖅᑲᓇᐃᔭᖅᑏᑦ ᐅᓐᓂᕐᓘᑎᖃᕈᓐᓇᖅᑐᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᖅᑕᐅᓂᐅᑉ ᐊᒻᒪᓗ ᐃᓕᔭᐅᓂᕐᒥᓂᒃ ᐃᓗᐊᓐᓂ 

ᑲᑦᓱᖓᐃᓕᖅᓴᐅᑏᑦ ᑐᓂᓯᓗᓂ ᑐᒃᓯᕋᐅᑎᒥᒃ. ᐃᖅᑲᓇᐃᔭᖅᑏᑦ ᐊᔪᐃᓐᓇᕆᐊᒃᑲᓐᓂᕈᓐᓇᖅᑐᑦ ᖃᐅᔨᓴᖅᑕᐅᒃᑲᓐᓂᕈᒪᓗᑎᒃ 

ᐊᓯᐊᓄᖔᕐᓘᓐᓃᑦ ᖃᐅᔨᓴᖅᑎᒧᑦ ᖃᐅᔨᓴᖅᑕᐅᒍᒪᓗᑎᒃ. ᐅᓐᓂᕐᓘᑎᒋᔭᐅᔪᑦ ᑐᓂᔭᐅᒋᐊᓖᑦ ᐃᓄᒃᑐᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᓐᓄᑦ ᐅᓗᐃᑦ 30 ᐃᓗᐊᓐᓂ ᖃᐅᔨᓴᖅᑕᐅᓂᖃᓚᐅᕐᓗᓂ.  

  

ᒪᓕᒋᐊᓖᑦ  

ᐃᖅᑲᓇᐃᔭᖅᑎᐅᔪᑦ ᐊᑭᓕᖅᓱᖅᑕᐅᔪᑦ ᐃᓄᒃᑐᑦ ᐅᖃᕈᓐᓇᑦᑎᐊᕐᓂᕐᒧᑦ ᐃᑲᔫᑎᒥᒃ ᐊᔪᙱᑐᐃᓐᓇᕆᐊᖃᕐᒥᔪᑦ ᐅᐃᕖᑐᑦ 

ᐅᖃᕈᓐᓇᕐᓂᕐᒧᑦ ᐊᒻᒪ ᓱᓕ ᐅᐃᕖᑐᑦ ᐅᖃᓪᓚᒃᐸᒃᑐᑦ ᒪᕐᕈᐃᓂᒃ ᐅᖃᕈᓐᓇᕐᓂᕐᒧᑦ ᐃᑲᔫᓯᐊᖅᐸᒃᑯᓂᑦᑕᐅᖅ ᐃᓄᒃᑐᑦ 

ᐃᑲᔫᑎᖓᓂᒃ ᐱᔪᓐᓇᑐᐃᓐᓇᕆᐊᖃᕐᒥᔪᖅ.   

 ᐃᖅᑲᓇᐃᔭᖅᑎᐅᔪᖅ ᐊᑭᓕᖅᑕᐅᓇᔭᖅᑐᖅ ᖃᔅᓯᐅᓂᖓᓂᒃ ᑕᐃᔭᐅᓯᒪᔪᒥᒃ, ᑲᔪᓯᓂᖃᑦᑎᐊᖅᑐᒥᒡᓗ 

ᕿᒥᕐᕈᔭᐅᓂᖃᓚᐅᕐᓂᖅᐸᑦ ᑖᒃᑯᓇᓂ ᐱᖓᓱᓂᒃ ᖃᐅᔨᒪᓂᕐᒧᑦ ᓇᓗᓇᐃᖅᓯᔾᔪᑎᐅᓕᒑᔪᓂᒃ. ᐊᑭᓕᖅᑕᐅᓂᖅ 

ᐱᒋᐊᕐᕕᖃᕐᓂᐊᖅᑐᖅ ᐅᓪᓗᖓᓂᒃ ᖃᐅᔨᓴᖅᑕᐅᕕᒋᓯᒪᔭᖓᓂᒃ, ᐋᒡᒐᐅᒐᓗᐊᖅ ᑭᖑᕙᕆᐊᖅᑕᐅᓯᒪᑉᐸᑦ 

ᖃᐅᔨᓴᖅᑕᐅᔪᓂᖅ ᑐᓐᖓᕕᐅᓗᓂ ᐃᖅᑲᓇᐃᔭᖅᑎᐅᑉ ᐊᑐᐃᓐᓇᐅᒍᓐᓇᕐᓂᖓ.   

ᐊᔪᐃᓐᓇᕆᐊᒃᑲᓐᓂᕈᑎᒥᒃ ᑲᔪᓯᓂᖃᑦᓯᐊᖅᑐᖃᓚᐅᖅᑎᓪᓗᒍ, ᑲᑦᓱᖓᐃᓴᐅᑎ ᐊᑭᓕᖅᑕᐅᓂᐊᖅᑐᖅ ᐱᒋᐊᕐᓗᓂ 

ᐅᓪᓗᖓᓂᒃ ᐊᔪᐃᓐᓇᕆᐊᒃᑲᓐᓂᕐᕕᒥᓂᕐᒥᒃ.   

ᐊᓯᐊᒍᑦ ᐊᑭᓕᖅᑕᐅᔪᖃᒃᑲᓐᓂᔾᔮᙱᑦᑐᖅ ᑭᖑᑉᐱᐊᖓᔪᓂᒡᓘᓃᑦ ᑖᓱᒪ ᐊᑖᒍᑦ ᐅᖃᐅᓯᓕᕆᓂᕐᒧᑦ 

ᐱᔪᓐᓇᕐᓂᖃᑦᑎᐊᕐᓂᕐᒧᑦ ᐱᓕᕆᐊᖑᔪᒥ.  

  
  
ᐱᖁᔭᒃᓴᓕᐊᖑᔪᑦ ᐊᒃᑐᐊᓂᖃᖅᑐᓪᓗ ᐊᑐᐊᒐᐃᑦ 

ᓄᓇᕗᒻᒥ ᐊᖏᖃᑎᒌᒍᑎ, ᐃᓛᒃᑰᖅᑐᖅ 23  

ᐃᓄᐃᑦ ᐅᖃᐅᓯᖓ ᓴᐳᔾᔭᐅᓯᒪᓂᖓᓄᑦ ᐱᖁᔭᖅ   ᐅᖃᐅᓯᕐᓄᑦ 

ᐃᓕᓴᕆᔭᐅᓯᒪᔪᓄᑦ ᐱᖁᔭᖅ  
ᐊᖏᖃᑎᒌᒍᑎ − ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 1505: ᒪᕐᕉᖕᓂᒃ ᐅᖃᐅᓰᖕᓂᒃ ᐅᖃᓪᓚᒍᓐᓇᖅᐸᑦ ᐃᑲᔫᓯᐊᖅ  

  
  
ᓯᕗᓕᖅᑏᑦ ᑲᑎᒪᔨᓄᑦ ᐱᔪᓐᓇᐅᑎᒋᔭᐅᔪᖅ  

ᑖᓱᒪ ᐱᖁᔭᐅᑉ ᑐᕌᒐᕆᔭᖏᑦ ᖃᓄᑐᐃᓐᓇᖅ ᐱᐅᔪᓐᓃᖅᑎᑕᐅᓂᐊᙱᓚᑦ ᓯᕗᓕᖅᑏᑦ ᑲᑎᒪᔨᖏᑕ ᐃᓱᒪᓕᐊᖏᓐᓄᑦ 

ᐊᒻᒪᑦᑕᐅᖅ ᖃᓄᐃᓕᐅᕈᑕᐅᔭᕆᐊᖃᔾᔮᙱᒻᒥᔪᖅ ᐃᓄᒃᑐᑦ ᐅᖃᐅᓯᖓᓂᒃ ᐆᒻᒪᕆᒃᑎᑦᑎᓇᓱᐊᕐᓂᕐᒧᑦ 

ᐱᓕᕆᐊᖑᔭᕆᐊᓕᖕᓂᒃ ᑖᓱᒪᖔᖅᑐᐃᑦ ᐱᖁᔭᒥᒃ.  

  
  
ᐃᓱᓕᕕᔅᓴᖓ ᐊᑐᐊᒐᐅᑉ  

  
ᐅᓇ ᐊᑐᐊᒐᖅ ᕿᒥᕐᕈᔭᐅᒍᒫᖅᑐᖅ ᐅᑭᐅᓂᒃ ᑕᓪᓕᒪᑦ (5) ᐃᓗᐊᓐᓂ ᐊᑎᓕᓚᐅᖅᑕᐅᓚᐅᖅᑎᓪᓗᒍ.  

ᐅᐃᒍᖓ C: ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ ᐊᑐᓕᖁᔭᖏᓐᓄᑦ  

 

 

 

 

 

 

 

 

 

 

 

 

 

 

 


